
 

 

 
 

 
1. Zinda dil hun main,  

Jeene ki baat karte ho tum,                                                                                                                        
Zindagi hai ik tarap,                                                                                                                            
Dharkan ki baat karte ho tum. 
 

2. Apne dil  mein khud baso  phir  jagha auron ko do ,  
  Apna dil hi veeran ho phir kis ko doge panah. 
 

3. Tere paigham ki intezar mein vaiz,  
Maikade mein sajda kiye baitha hun,                                                                                                                        
Teri mehfil mein na aa sakunga ab,                                                                                                            
Zindagi ka nasha  ab utare bina. 
 

4. Thahrnen ki aadat mujhko  nahin,  
Dharkanon ke saath chalta hun main,                                                                                                              
Dil ko thamte dekha hai kisne,                                                                                                                  
Jaan hatheli pe liye chalta hun main. 
 

5. Sadayen mujhe koyee deta hai kyun  
      Yun bulata hai kaun, mur ke dekhun  kisey, 

Khud apne ko pane ki khwahish hai yun hi chalna                                                                               
Mujhe yaad karke pareshan karta hai kaun,                                                                                        
Apne tariqon se jeene ka huq hai mujhe,                                                                                           
Aazaadi mein meri  dakhl koyee na de,                                                                                                    
Aur akela mujhe chhor de                                                                                                                                  
Urta parinda hun main,                                                                                                                             
Hai chalna mujhe ab hawaon ke saath                                                                                                    
Aur hamrahi  apna hai banna mujhe. 
 

6. Jaise umr guzarti jaye, 
Bachpan apna yaad aata hai,                                                                                                                   
Boole bisre raat aur din,                                                                                                               
Maasumiat apni   yaad aati hai. 
Woh sachcha bachcha kahan gaya jo                                                                                                         
Jhut samajh nahin  paata tha,                                                                                                          
Ghubaron se dil behlata tha,                                                                                                                     
Zara  si baat pe ro parta tha. 
Khelta koodta mauj manata                                                                                                                           
School se aksar bhag aata tha                                                                                                               
Hansta to woh phool khilata                                                                                                                         
Rota to moti barsata                                                                                                                                 
Kahan kho aaya hun main usko                                                                                                                 
Wo masoom sa bachpan mera. 
 

7. Khushi kya cheez hai, dhunte ho tum kisey, 
Sabr o shukr se guzaro zindagi, Kafi hai,                                                                                                          
Qaza ke aane se pehle. 
 

8. Gulistan mein khizan yeh kaisi 
 Chand mein daag yeh kaise,                                                                                                                                     
 Main tanhaee mein sochta hun aksar                                                                                                    
 Buraiyon  ke nisan hain kaise.  
 



 

 

9. Hawaaon ki khushboo se neend aati hai mujhko, 
Yehi mast  jhonkey sulaate hain mujhko ,                                                                                                
Tumhari bhi  saanson mein  khushbu  wohi hai,                                                                                    
Qareeb aao sab faasle  ab mita do?                                                                                                     
Faasle kum karne ki zehmat tum karlo. 
 

10. Kuchh kaha, kuchh suna, kuchh kehne ko hai abhi,  
Tujh se ai zindagi guftagu baqi  hai kuchh abhi 

 
11. Aankhein gar jo hoti hain ruh ki khirkian,   

Meri aankhon mein jhanko to jahan bhi miley,                                                                                         
Mere dil mein aa kar jo bas jao tum,                                                                                                      
Meri ruh ka sahara  bhi  tumko miley. 
 

12. Yaad karo jab mujhe to karna kuchh yun, 
Yaadon mein tarap aur gham ka andaaz na ho,                                                                               
Afsurdagi ka ehsaas aur aankhein bhi num na hon,                                                                           
Dilon mein khushi aur chahron pe muskaan hi ho. 
 

13. Dil se kaho jhoot keh kar to dekhe,  
Sharm  tumko khud pe aajayegi,                                                                                                                       
Yeh iltija hai kaisi, teri himmat hui yeh kaise,                                                                                           
Khuda ne mujhko hai banaya muhafiz hun tera, 

   Main be zameer nahin                                                                                                              
  Sachchayee mein taqat hai jo naseehat main                                                                                
  Tum ko qasam hai schchayee ki rah apna lo. 

 
14. Lutf jeetne ka milta hai  sabko,                                                                                                                    

Haarne se bhi nafrat hai sabko,                                                                                                                       
Teri ibadat mein haar na jeet ya rab,                                                                                                                        
Tujhko paane ki justajoo hai sabko 
 

15.    Jhultin hain jab bhi pattiyan to dole hai mera dil,  
Hawaaon se hain woh kheltin.                                                                                                                        
To dole hai mera dil,                                                                                                                       
Geet jab bhi main sunta hun unka to chain milta hai,                                                                     
Bahaaron mein hain jhumtin to dole hai mera dil. 
 

16.    Surur e zindagi to be inteha hota  hai,  
Qaza ke baad khuda jo milta hai. 
 

17.    Ratbul lisan tum ho zurur, 
Tumhara  dil hai gahra sagar,                                                                                                                     
Doston ki kya baa karun                                                                                                                 
Dushmanon ko bhi rashik  hai tum par. 



 

 

 
18.     Zabita na mujhko sikhao,                                                                                                                               

Chalne ke andaz na mujhko sikhao,                                                                                                        
Khuda ki rah pe chalta hun main,                                                                                                          
Raaston ki baat  na mujhko sikhao. 

 Dilon ke raz na mujhko sikhao,                                                                                                                          
 Pyar mohabbat ki baaten na mujhko sikhao,                                                                                          
 Sajde hain kiye umr bhar main ne,                                                                                                               
 Vafa ki baat na mujhko sikhao. 

Manzil ki baat na mujhko sikhao,                                                                                                              
 Jeeney ki tamiz na mujhko sikhao,                                                                                                      
 Jahan ke taur tarike hain dekhe main ne,       
 Khuda ki ibadat na mujhko sikhao. 

 
19. Tum se jab bhi milta hun dost, 

Zindagi gale lagaane ko jee chahta hai,                                                                                          
Dharkanen khamosh bayan na kar sakun,                                                                                       
Ehsaas – e-zindagi jo bhula chuka hun main 
 

20. Saanson ki fitrat hai chalna, 
Hawaaon ki manind hain woh,                                                                                                               

 Zindagi  se qarib  unka rishta,                                                                                                                        
 Na chalne se hoga kya. 

Chalti rahen meri saansen,                                                                                                                                  
In se dosti abhi hai baqi,                                                                                                                       
Barham nahin zindagi se,                                                                                                                 
Zindagi ko jaldi hai kya. 
Qaza bhi hai aati aur jaati,                                                                                                                        
Kabhi mujhko kabhi tujhko kabhi usko,                                                                                                
Aane jaane ka hai na thikana,                                                                                                             
To aane ki jaldi hai kya. 
Zindagi aur qaza  ek doosre se vaqif,                                                                                                         
Aksar milte jo rehte hain woh,                                                                                                              
Chain se mujhko jeene dein yaro,                                                                                                         
Aapas mein karen  faisla. 
 

21. Dua kar ke dekh ai kafir, 
Apni hi quwat se be khabar hai tu,                                                                                                              
Asar dua ka hai tere hi andar,                                                                                                                   
Dua usse karna zuroori  bhi hai aajizi  
Khuda ki rehmat to qaim hai uspe,                                                                                                        
Khud ko sambhaale huey jo chale. 
 

22. Dua thi be zuban, aansuon  ne di sada, 
Dekhna hai dard kitna ab  is  awaaz mein hai. 
  



 

 

 
23.    Gunbad mein sada e baz gasht ki manind,  

Meri aawaaz takrati hai mujhse,                                                                                                                
Kuchh keh raha hun khud se main,                                                                                                
Muntazir apne hi jawab ka.  
Hisab dhundta hun main zindagi ka apni,                                                                                                 
Guzri yeh kaisi baqi hai kitni,                                                                                                            
Poochun main kis se jawab dega kaun,                                                                                                
Gunjti aawaaz mein zamir  hai chup. 
Achhe bure ki tamiz  kisey,                                                                                                                    
Munsif banega kaun,                                                                                                                                  
Khud ko main pehchan na saka,                                                                                                             
Johri banega kaun. 
Khuda ki ibadat mein guzri hai zindagi,                                                                                                        
Usi pe chhoda yeh kaam,                                                                                                                        
Dua salaam karte chale,                                                                                                                                  
Lub pe usi ka naam. 
 

24. Bhatakti phirti  hai  dua  dar  ba dar kyun ai dost 
Khuda ki  rehmat pe gar tujhko hai yaqin e mukammal. 
 

25. Chaha tha tumko itna ke zindagi ko rashk hone laga,  
Kehne lagi woh mujh se mujhse juda hoge kya? 
Khuda ke paas to jana hi hai per pahuncho ge tum,                                                                               
Haal mera hoga kya tumhare baghair. 
 

26. Ai baad e mukhalif tere sadqe main jaoon,  
Sukun e rehmat se be khabar hai tu,  
Yaad dilati ho mujhko khuda hai mere saath,                                                                                     
Thama hai main ne wali ka jo haath.  
Jaan nisaar ho tujh pe tu aati rahe,                                                                                                               
To ru ba ru khuda ke main pahunch  jaunga . 
Tere chalne se mujhko shikayat nahin,                                                                                                        
Na chalna tera na gavar hai mujhe. 
Tu jo chalti hai to aur hati hai phir,                                                                                                      
Khuda ko yaad karne ki tarqheeb  mujhko. 



 

 

 
 
 

27.  
 

Sixty years of Independence – clarion call 
Bharat ma ki pukar 

 
Sar zamin  teri main  hun,                                                                                    

Kitni fikr hai tujhe,                                                                                         
Zara yeh to bata?                                                                                           

Sar parast woh hain kahan, 
Sar faroshi ko hua hai  kya,                                                                                  

Tere jahan ko hua kya,                                                                                     
Zara yeh to bata?                                                                                           

Hindu aur musalman bhi hum, 
Kyun nahin hai chain o aman ,                                                                                
Maa hun teri  roti hun main ,                                                                                  

Tujhe hua hai kya,yeh to bata?                                                                                
Azaad hai tu, qaid   hun main, 

Guroh guroh ki garift mein,                                                                                   
Mera haal karoge kya.                                                                                      

Baanto ge kitne hisson mein,                                                                                 
Zara yeh to bata? 

Bashinda is watan ka tu,                                                                                     
Jo tu hi qadr  daan na ho,                                                                                    
Muhafiz mera hoga kaun,                                                                                    

Yeh to bata? 
Sochti hun main kabhi kabhi,                                                                                 

Sabaq tujhe sikha hì dun,                                                                                    
Samandar main hìla hi dun,                                                                                  

Aasmaan barsa hi dun. 
Hashr tera hoga kya jo zalzala main ban gayi,                                                                  

Tujhe andaz hai kya?                                                                                        
Samajh le tu aur ghaur kar,                                                                                   
Lihaz apna aur mera kar,                                                                                     

Aamurzish hamari isi mein hai ke mujh se tu hai pyar kar,                                                         
Hamesha mujhko yaad rakh. 



 

 

 
 

28.   Apna geet  khud ko sunaye hai tu,  
           Naghmon se  dil behlaye hai tu,                                                                                                                     

 Sur aur taal ki fiqr na tujhe,                                                                                                                 
 Nuktah navaz kamaal  ka insaan hai tu. 
 Apni zaruraton ko janta hai tu,                                                                                                                     
 Fizul ki baaten samajhta hai tu,                                                                                                            
 Chund phoolon se tu kare hai guzara,                                                                                             
 Gulistan ka hona zaruri nahin. 
 Phool kaante ke rishtey se aashna hai tu,                                                                           
 Chubhan aur mehak se bhi vaqif hai tu,                                                                                 
 Hansna aur rona tujhe hai aata,                                                                                                          
 In donon ki fitrat se vaqif hai tu. 
  Khushi  aur gham ka tujhe andaaz,                                                                                         
 Tu insaan hai faraaz be misaal hai tu. 
 

29.  Phoolon ke rangon se vaqif hun main,  
          Gulistan ki baharon se bahak jata hun,                                                                               

Teri aankhon ki raunaq bhi  dekhi hai main ne,                                                                
Teri aankhon  ke ishare  se bahak jata hoon ? 

 
30.  Ik ajab chup si hai, khamosh mera dil,  

Dhadkanen na sun sakun,                                                                                                              
Kahun kis se kya,                                                                                                              
Talaash apni hai mujhe,                                                                                                                
Poochun main kisey. 

 Main to deewana ban chuka,                                                                                                  
 Deewana dhunde ab mujhe,                                                                                                          
 Deewangi ki had hai yeh,        
 Milunga main kisey? 
 Door itna main ja chuka,        
 Qarib aaun to kis tarah,         
 Bhool chuka hun khud ko main,       
 Milayega kaun khud se mujhe. 
 

31.  Zaruri yeh nahin har baat tum batao, 
          Zaruri sirf hai  itna jo batao sach batao. 
 

32.  Andheri raat mein parchhain yeh kaisi,  
          Charagh e dil jo bujh chuka shama ki  lao yeh kaisi,  
          Haqeeqat ki hai mujh ko talaash,                                                                                           
          Teri mehfil mein ghairon ki baaraat yeh kaisi. 
 

33.                 Itne qarib se dekha hai tujhe,                                                                                                          
          Nazron se nahin dil se dekha hai tujhe,                                                                                      
          Jana to tha pehchana bhi hai tujhe ai zindagi,                                                                          
          Saath tere chalne ka  vada jo  nibhana hai zindagi. 

 
 34.             Khuda ki ibadat maine hai ki,                                                                                                                       
          Malamat – e – zameer bhi  musalsal mili,                                                                                                  
            Gunah phir mujh se huay hain kyun,                                                                                                               
            Gunah lazzeez khuda aziz,                                                                                                                                
            Samjhai kaun iski tameez. 

 



 

 

35.        Garajte ho dost baras ke dikhao,                                                                                                                             
 Jo kahte ho kar ke dikhate nahin ,                                                                                                          
 Seekh lo tum baadlon se barasne ka  saleeqa,                                                                                 
 Garajte to hain woh bhi per baraste bhi hain.  

Tere dil ki gahrayi se jo nikle hai sada,                                                                                            
Kisi saaz ke sur mein wo soz kahan,                               
Teri uf mein to hai  qayamat  ka asar,                                                                                       
Bijliyon ke kaund ne mein tadap woh kaha. 
 

36. Chund roz dil apna bahla ke phir, 
             Mujh ko zabte mohabbat sikhate hue,                                                                                                                     
 Aisi tanhaiyon mein mujhe chhod kar,                                                                                                          
 Jane kis shahr mein ja ke tum bas gaye. 
 
37.        Neend aa rhi hai mujhko koi sulata kyun nahin,                                                                                       
 Shor o ghul ka hai aalam lori sunata kyun nahin,                                                                            
 Aaraam parast hun main per aaraam hai kahan,                                                                           
 Mere sapnon tak  mujhko koi pauhanchata kyun nahin. 
 
38. Dekhta hun   jab bhi main tujhko ai uqab,  

 Udne ki khwahish mujh mein jagti hai,                                                                                             
 Teri aazadi e  aata hai mujhko rashk,                                                                                 
 Tere udne se  mujhko shikayat nahin. 
 

39. Ai baad e muwafiq meri rah se na guzar ki ab, 
 Toofanon ka haath  tham liya hai main ne. 
 

40. Gunahgar hun main tum jannat ki baat karte ho,  
 Ruswa hun main tum chahat ki baat karte ho. 
 

41. Kuchh  maddham si pad rahi hai 
             Ye sharm aur  hasad se  rah rah ke jal  rahi hai,                                                                                                      
 Lagta hai jaise har    tera noor hai bas,                                                                                                  
 Shama bhi thak chali hai bujhna hi chalti hai. 
 
42. Rehmat khuda ki sabko chahiye,  

 Mujhko tumko sabko chahiye,                                                                                                                                  
 Ibadat mein uski milta hai chain aise,        
 Jaise  zamane bhar ki khushiyan hi mil gayi. 
 

43. Dil se poochoon ya jaan se khudaya, 
 Kis ne chaha hai tujhko zyada,                                                                                                                                 
 Zindagi pe huq nahin hai mera,                                                                                                                    
 Kis se poochoon kis ne chaha hai  tujhko zyada. 



 

 

 
44.       Shikwon se tum dur raho, auron se kya shikayaten,  

Deni hain kya hidayaten,                                                                                                                               
Khud ko tum mahsus karo,                                    
Apne dil mein pyar bharo, 
Khuda pe tum yaqin karo,                                                                                                                            
Taskin isy mein miley, miley bhi ho kabhi  khud  se tum,                                                           
Khud se jab tum mil liye hoga na koi gham.                                                                                              
Gham na rahen to gile na rahen karo tum is pe ghaur,  

            Samajh na sako is baat ko tum to chalo chalen kahin aur,                                                                 
Yeh jahan to yun hi hai badle na iska taur. 

 
45.  Khayalon se apne kuch darta hun main,  

  Be hoshi se  badalte hain yeh,                                                                                                                           
Hosh pe to hai qabu in pe nahin,                                                                                                             
Apni marzi se chalte hain yeh. 

 
46. Kashmir ki  Vadiyan 

 
Kahan gayin woh vadiyan,                                                                                                                         
Dil jahan they jhumte,                                                                                                                            
Qadam they zamin per,                                                                                                                      
Aasmaan per  hum. 
Woh vadiyaan theen kaisi,                                                                                                                      
Jahan aankhon mein thi khushi,                                                                                                                    
Honton pe  naghme ,                                                                                                                                  
Aur dil they gaate. 
Woh vaadiyaan theen kaisi,                                                                                                                       
Jahan baadal bhi garajte,                                                                                                                                  
To chamakti theen bijlian,                                                                                                                         
Aur shabnam  girti thi. 
Kahan gayin woh vaadiyan,                                                                                                                    
Jahan barf jab girti thi,                                                                                                                             
Aur woh barq pighal kar,                                                                                                                        
Shaffat pani bahta  tha,                                                                                                                    
Jo aabe  hayat  hata tha. 
Woh vaadiyan thi kaisin,                                                                                                                        
Suhani theen jin ki raaten,                                                                                                                  
Fizayen theen yun sulateen,                                                                                                     
Khwabon mein jhulte  they hum. 
Un wadiyon  ki khushbu,                                                                                                                    
Abbhi  hai meri yaadon mein,                                                                                                                        
Woh  khil khilata bachpan,                                                                                                                   
Mujh mein kahin chhupa hai.  
 

47. Jee le tu ai parinde, jee le apne khwabon ko, 
      Jee le inko jeebhar ke,  bharosa kya hai khwabon ka ?   
 

48. Chand sitaron  se nahin banta hai jahan,  
       Zamin aasmaan se bhi nahin  banta,                                                                                                                

Main hun yahan zarur,                                                                                                                              
Mere hone se nahin  banta hai    jahan. 
Parindon ka udna hai unki fitrat,                                                                                                             
Falak ko chhune se nahin  banta  hai jahan.   
Baharon se gulistan mein aati  hai raunaq,                                                                                    
Phoolon ke  rangon se nahin  banta hai jahan. 



 

 

Husn tera hai lajawaab,                                                                                                                    
Haseen  chehron ki khalkat se nahin  banta hai jahan.  
Dekhne ko miltey hain ajeeb o gharib nazaare,                                                                                     
Ranga rangi se nahin  banta hai jahan. 
Banta hai jahan to banta hai yun,                                                                                                             
Uski rehmat o bakhshish se banta hai jahan.  
Kehne aur sochne se hota hai kya,                                                                                                         
Naam lab pe ho uska to banta hai jahan. 
Hawaaon ke chalne se nahin hai banta,                                                                                                 
Meri saanson mein uske hone se banta hai jahan. 
Puja aur paristish bhi kar ke dekh lo,                                                                                                     
Dilon mein uske hone se hi banta hai jahan. 
Banta hai  jahan sabka barpa jo tum,                                                                                                       
Karo, haafize mein apne khuda hi ka naam. 

 
49. Zindagi ko apni  maidan e jung na banao,  

Dosti rakho sabse khud ko yaar banao,                                                                                                    
Dushman bhi ghar jo aaye,                                                                                                                       
Mehmaan use banao. 

 Dil mein agar ho ranjish,                                                                                                                     
 Poshida usko rakho,                                                                                                                           
 Aaina dikhao usko muskarate chehrey ka.  

 Ruswa na karo jahan ko,                                                                                                                         
 Jeena isi ka naam,                                                                                                                                      
 Ruth jaaye gar zindagi tum se,                                                                                                         
 Khuda ka ho lub pe naam. 
 

50. Hosh mandi ke liye junoon ka hona zaruri hai, 
 Mai kade se nikle hai rind  nashe ka hona zaruri hai,                                                                         
 Andheri raaton mein nikalte hain chand aur sitare,                                                                                     
 Ibadat e khuda mein junoon e  mohabbat ka hona zaruri hai. 
 

51. Bhataktee phirtee hai dua dar ba dar kyun, ai dost, 
 Khuda ki rehmat pe to mujhko hai yaqin e mukammal 

 
52. Sawaal yeh nahin ke zindagi kya chiz hai,  

 Sochna  yeh hai  ke zindagi khud ik khayal hai kya. 
 

53. Jam se milta jo surur arizi hai woh,  
 Derpa hai  surur teri ziyarat se jo miley 

 
54. Tanha chal raha hun main, 

 Saya hai mere saath,                                                                                                                           
 Parchhain se dar lagta hai mujhe,                                                                                                          
 Andheri hai meri raat. 

 Mahtab chale hai qadam ba qadam,                                                                                                         
 Daaghon ke apne saath,                                                                                                              
 Andherey ki use fikr nahin,                                                                                                               
 Raushan hai uski raat. 
 Nukta –e- nazar ki baat hai yeh,                                                                                                          
 Kaun kis se  hai dare,                                                                                                          
 Andheron se kuchh ujalon se kuchh,                                                                                  
 Khuda se sab daren  

 Khuda ki ibadat jo tum karo,                                                                                                                                 
 Rah per  uski  tum chalo,        



 

 

 Khuda se to miloge hi,         
 Miloge khud se bhi. 
 

55.  Is jahan ke aage jahan aur bhi hain, 
 Zindagi ke aage daur aur bhi hain, 

  Jee le tu yahan bande,           
   Ibadat bhi yahin kar, 

  Jo taskin  tujhko yahan na mili,        
  Aage ki kya khabar o bekhabar. 

  Khuda ka yehi hai kehna,         
  Karna hai so yahin kar,         
  Dar na tu ai parinde udna hai to yahin ud. 

 Manzil teri yahin musafir,         
 Sach ki rah pe chalta chal,        
 Jaan ki baazi laga de tu,        
 Khuda ki  khidmat  kar,  mat dar,        
 Jee aur mur  usi ke liye,        
 Khud pe bhi tu rehm kar. 
 
56.  Pyar milne se hi hota hai ehsas pyar ka, 

  Verna woh bhi shikar hota hai tanhai ka. 
 

57. Raaz dan ho mere, chhupa rahe ho kya,  
 Jo zuban pe na la sako, dil se dil ki kah dalo. 



 

 

 
58. Khwahish meri ziyarat main kar sakun, 

 Didar - e -khuda zindagi mein kar sakun,  
Tassavur tera mere dil mein to hai,           
Nigahon ko bas dil tak pahunchna hai zara. 
 

59. Woh dost hi kya jo dard baant na sake, mere dil ki baat samajh na   sake,  
 Dard ka marham be dardi nahin, dard ka ilaaj aur dard hai yaar. 
 
60. Chand ko jo dekha main ne raat bhar 

Uske daagon ka ehsaas mujhe na hua,                                                                                
Unheen nazaron se insaan ko tum bhi dekho,                                                                                             
Jin se mahz  khubian hin uski  roshan hon. 
 

61. Tareekh e husn mein tera nam to hoga shamil,  
 Tere chahne walon ki fahrist mein mera naam bhi  hoga kya. 
 

62. Bhula chuka hun khud ko ghamon mein apne, 
 Kisey dhundta hun jahan mein apne,  
 Hasratein hain kuch  baqi jo gham na mita saka,      
 Justjoo hai apni khud ko na pa saka. 
 

63. Parwane ko jalte dekha hai kisne,  
 Chashm deed gawah hai kaun,                                                                                                           
 Aag pe bharosa karen bhi to Kayes,       
 Jalna jalana to fitrat hai iski. 
 

64. Dar na yun tu ai parinde ghataon aur toofanon se, 
 Laayengi yeh to ghar tere fizayen nau baharon ki. 
 

65. Tanha hun main, khamosh hai dil, sunega kaun siskiyan meri,  
 Rota hun main behra hai jahan, sunega kaun siskiyan meri,     
 Ik ajeeb tadap ka ehsaas sa hai, jati bahaaron ka parinda hun main,                                   
 Zakhmi hun main, ghamgin bhi hun, sunega kaun siskiyan meri.   
 

66. Woh mukammal sukun mujhko de ai khuda, 
 Jis mein khud ko bhula kar tujhe yaad karun,                                                                                          
 Apni hasti mita kar teri ulfat mein mahv ho jaun,      
 Badan pe libas ho tere naam ka. 
 

67. Dua kar tu bande,  
 Be zuban na ban,         
 Rehmat e khuda se,           
 Kuchh maang kar  dekh. 

Zuban pe tu apni,               
Yaqin kar zara,               
Pukar usko dil se,                
Sada dekar  dekh. 
Parakh le  tu khud ko,                
Zara dil ki gahraiyon se,            
Khuda ko sada deke dekh ,                  
Tu aansu baha kar to dekh. 



 

 

 
Jo bhatke teri dua,               
Ghalat na tu samajhna,                    
Dar e khuld pe woh khadi hogi                         
Qataar bandhe huey. 
 
Iltijayen be shumar,                  
Hum sab ne jo ki hain,             
Unhen yaqeenan  qabooliyat  ka sharaf milega,          
Khuda  -e- barter  karam karega. 
 
Sunwaayi hogi mukamml,               
Kuchh waqt hai darmiyan,                 
Mahz dua e sukun jo maango,              
Fauran qabool hogi. 
 
Yaqin tumko jo na aaye,                 
Paas mere chale ao,                                       
Samjha dunga tumko ki kaiae hoga,                                                                                                       
Dua  mein asar. 

 
68. Samander ki lehron ke naghme sune, 

Sahil pe baithe huey,                                                                                                                                   
Daastan e dil bayan karte gaye,                                                                                                                     
Zindagi  ko basar karte huey.     
                                                                                                                        
Sholon ne kiya raahon ko raushan,                                                                                                            
Chand sitaron ko dekha chalte huey,                                                                                                            
Ajeeb khushbu saanson mein basi,                                                                                                            
Bagh-e- jannat ka tassavur karte huey. 
 

69. Dua to karti  hai  khuda se baat, 
Shama ki lau se kat ti  andheri raat,                                                                                                                    
Dua man ka chain,                                                                                                                                       
Muraaqaba hai dil ka khuda se lagaana. 
 

70. Dil  ko naghme sunata gaya 
Yaqin ko khuda se milata gaya,                                                                                                                             
Gul o khar ka rishta samajhte  huey,                                                                                                               
Farz e zindagi nibhata gaya.  
 

71. Patti boli phool se, 
Kaante  ka kaisa  yeh kaam,                                                                                                                           
Ghabrata hai dil mera,                                                                                                                                          
Gar kaante  ki ho chubhan ? 
Kaanta  mujhe bachaaye hai,                                                                                                                            
Tera bhi woh haafiz hai,                                                                                                                                 
Kaanta hai jo saath mere,                                                                                                                                    
Mujhe churaye kaun ? 



 

 

 
Baarish jab bhi padti hai,                                                                                                                                           
Badal kuch garajte hain,                                                                                                                                      
Bijli bhi chamakti hai,                                                                                                                                             
Olon se  khauf lagta hai,                                                                                                                                     
Raahat bhi to milti hai. 
 
Baaghon mein patjhad aata hai,                                                                                                                                
Gul o  khar murjhate hain ,                                                                                                                           
Khizaan ke baad bahar bhi aaye,                                                                                                                    
Kaanta mera kahin na jaaye. 
 
Yaad dilata mujhko hai woh,                                                                                                                                     
Jeena mujhe sikhata hai woh,                                                                                                                         
Chandni raaten hoti hain,                                                                                                                         
Raat ke baad din bhi hota hai.  
 

  Rishta mera purana hai,                                                                                                                                           
Kaanta mera deewana hai,                                                                                                                                 
Mujhe tanha nahin chhode ga,                                                                                                                  
Mujh se munh nahin mode ga, 
Pyaar woh sikhlata hai,                                                                                                                                        
Wafa ka woh ik putla hai,                                                                                                                                   
Darna hai to auron ko,                                                                                                                                        
Tera mera dost hai woh. 

 
72. Samandar ki maujen  saahil hain dhuntin, 

 Milti hai jo manzil to samandar hain  dhuntin,                                                                                                
 Gar Zindagi hai  jeena to manzil hai kya,                                                                                                            
 Aur manzil jo miley to zindagi hai kya. 
 Hi bechain hun main maujon ki tarah,                                                                                                                
 Bhatakta phirta hun main  yahan aur wahan. 

Talaash e khuda hai mujhko aur khuda par yaqeen –e- mukammal                                                             
Tera kuche mein  aur apne dil mein dhoodta hun,                                                                                              
Lagan sachchi hai to ye manzil bhi aasaan hogi                                                                                               
Apni andar ke khuda ko to main dhund hi loonga. 
 

73. Qurbaan  main kis pe jaaun,  ai zindagi,  
Tera kuchh bhi  bharosa nahin,                                                                                                                     
Mehman hun tera kuchh  din ke liye,                                                                                                               
Raaton ka  bharosa nahin.  
 

74. Bijli hai chamakti, 
Baadal hain baraste,                                                                                                                                                   
Yaadein hain taazi,                                                                                                                                             
Kuchh hum hain taraste. 
 
Ghunchon pe tabassum,                                                                                                                                      
Rangon ki bahar,                                                                                                                                             
Gulshan mein woh raunaq,                                                                                                                              
Tere aane ka intezaar. 
 
Naazuk adaayen,                                                                                                                                       
Khaamosh nigaahen,                                                                                                                                        
Dil ko jo main dekhun,                                                                                                                                        
Donon ghabraayen. 



 

 

Din raat suhaney,                                                                                                                                             
Woh zamaane puraane,                                                                                                                                
Yaad mujhko hain ab bhi,                                                                                                                               
Woh tere bahaane . 
 
Milne ki khusboo,                                                                                                                                             
Zulfon ki mehak,                                                                                                                                            
Ghazal banti gayi,                                                                                                                                                
Misrey pe misra. 
 
Waqt tham sa gaya hai,                                                                                                                                   
Yaadon mein meri ,                                                                                                                                        
Kuchh keh na sakey tum,                                                                                                                                          
Be zubani meri. 
 
Haseen  they  lamhe,                                                                                                                                      
Khush naseeb hum,                                                                                                                                        
Muhafiz woh ghariyaan,                                                                                                                                  
Haafize mein mere. 
 

75. Hansi aati hai mujhko yaun hi kabhi, 
Magar ro pada hun kabhi khud pe hi, 
Banaya tha kya tu ne mujhko khudaya,                                                                                                
Samaj baitha  khud ko na jaane  main  kya,. 
 

76. Milte  raho yaad aati rahe, 
Faasile yun hi kum hote chalen, 
Doorion ka ehsaas  gawara nahin,                                                                                                           
Dil o dimagh ke faasile kum hote chalen. 
 

77. Dar e maikada ke khulne ka muntazir  tha main, 
Ke ik awaaz  aayee aisi dar e khuld se mujhe,                                                                                                  
Aana chaaho  to aa jaao,                                                                                                                                
Maikade ke  khulne mein waqt hai abhi, 
Woh pukaar  bhi thi kuchh aisi,                                                                                                                        
Qabile yaqin thi aur na bhi,                                                                                                                        
Kashmakash ne mujhko badhne na diya,                                                                                                         
Aur chalte chalte mujhko chalne na diya.  
 

78. Thahri  nigahen, soti jawani,  
Behta hua pani,  musalsal ravani. 
 
Neela aasmaan, chand sitare,                                                                                                                           
Hare bhare baagh,  gul o khar. 
 
Hanste chehre, dheemi muskan,                                                                                                                        
Rote huey dil,  soz kuchh nami. 
 
Raaton ka andhera, zulfon ke kham,                                                                                                          
Garmiye aaftaab,  jalti hui shabnam.  
 
Pindar e mohabbat, khayalon mein tasavvur,                                                                                         
Khwabon ki aarizi, baharon ke jhonke. 
 
Zinda dili, samandar ki maujen,                                                                                                                   
Tanha woh kashti, saahil bechara, 



 

 

Hausile baland ummeedon ka sahara,                                                                                                         
Afsurda naale, dard naak toofan. 
 
Wafa ke pujari,  muezzin o pandit,                                                                                                             
Maikade se nikla, be nasha sharabi. 
 
Khuda ki ibadat, umr bhar ki paristish ,                                                                                                            
Kafir ki duaen, gunahon ke sajde. 
 

79. Mujhko aisi jagah le chal tu ai qismat, 
Jahan teri bhi mujhko zarurat na pade, 
Mausam ho yaksan na garmi na sardi,                                                                                                       
Raaton ki dinon ki  zarurat na pade.  
 
Khud apne se milun main tanha na hun,                                                                                                   
Hum rai  hum safar ki zarurat na pade, 
Lughat ho aisi na gham ho na khushi,                                                                                                                    
In  be maani alfaaz ki zarurat na pade. 
 
Sach aur jhoot gavah na banen,                                                                                                                
Gavahon aur munsif ki zarurat na pade, 
Mauseeqi ho zahn mein, dil mein khuda,                                                                                                     
Arbaab e nishaat ki zarurat na pade.  
 
Armaan hon aise jo mit te chalen,                                                                                                                  
Hasraton ko bujhaane ki zarurat na pade.  
Manzil ho ek rah guzar bhi ek ,                                                                                                                      
Kahin  aane  jaane ki mujhko zarurat na pade, 
Sukh chain ki ho raahen khuda mere saath,                                                                                                   
Kuchh kehne kuchh sun ne ki zarurat na pade.  
 
Ameen.  
 

80. Laghzish meri itni hi thi , 
Ke main ne tujh se wafayen hi kein,                                                                                                          
Narazji-e- waiz bhi jaiz hi  thi,                                                                                                                      
Maikade mein mujhko zindagi jo mili. 



 

 

 
81. Dil jism ka hissa hai zarur, 
         Jaan bhi to isi mein basti hai,                                                                                                                                     

Lakht e jigar ki baat karte hain log,                                                                                                                 
Dil ke khanon ko to jaan lijiye. 

 
82. Sochta hun main kabhi kabhi, 

Jazbaat yun hi  rah jayenge,                                                                                                                  
Sukhanwar main gar hota kabhi,                                                                                                                
Injazbon ko rangeen lafzon ka  pairaham   deta. 
 

83. Baithey huey maikhane  mein aaj, 
Bada nosh  karte huey, 
Tujh ko yaad to kiya ai vaiz,                                                                                                                              
Lekin kuchh ghabrate  huey. 
 
Tere aane ki khabar saqi ko thi,                                                                                                                            
Tere jaane se na vaqif tha woh, 
Piyun gar main to kya piyun, 
Aab e hayat se na vaqif tha woh. 

 
Is kashmakash  ke aalam mein, 
Naam tera leta gaya, 
Aur bekhudi  mein  doob kar, 
Jaam pe jaam peeta gaya. 

 
84. Jo beet gayi so beet gayi , 

Adbi haqeeqat yehi hai, 
Beshak maazi yaad karo, 
Jeena hai to mustaqbil. 
 
Jo raat gayi so baat gayi, 
Purkhon ka yeh kehna hai, 
Suraj doobe sab ke liye, 
Raaton ka kya kehna hai. 

  
Banta hai so  bigde hai, 
Jo bigde hai so banta bhi, 
Qismat sab ki apni apni, 
Khuda sabka ek hi hai. 

 
Bharosa karna baaton per, 
Yeh bhi to kuchh farzi hai, 
Zar ka zarra  daulat nahin  ,  
Sirf ek nasha hai yeh, 
Asli daulat ibadat hai , 
Yehi khuda ka kehna  hai. 

 
Sach  hi anmol gehna hai , 
Aazma kar dekh hi lo, 
Jauhar hai to ek hi hai , 
Jauhri banke dekh hi lo. 



 

 

 
Khuda ki rehmat bakhshish ho, 
Is se badh kar naimat kya, 
Samajh le jo insaan isko, 
Asli daulat mand hai woh. 
 

85. Jab bhi dekhta hun tujhe ai zindagi , 
Fida hota hun main nazakat pe teri, 
Saanson ke bharose chalti hai tu, 
Qaza to  iska zikr tak na  kare.  
 
Qaza ke khilaf zinda rakhti hai tu, 
Is mukhaalfat ke sadqe main jaun, 
Tere siwa mera hai hi kaun, 
Phailaye banhen baithi hai qaza. 

 
Hum safar hun  tera rehnuma  tu ban, 
Qarib e maula pahunch jayen  hum, 
Jagaati  reh zamir ko, rah dikhati reh tu, 
Maqsad e  tera bhi ho mukammal. 

 
86. Jahan  bhar ki khushian teri jholi mein giren, 

Naaz itna ho unko ke woh tujh pe giren, 
Ban insaan tu  aisa khuda ke bande,  
Ke teri sohbat se  auron ko khushian milen. 



 

 

 
87.                                                                     Dhuan 

 
Bujh chuki shama ki lau, 

Dil ki raakh bikhar gayi, 
Dhuen ki mujhko hai talaash, 

Ja rahi  hai zindagi. 
 

Ehsaas e gham chhupaate huey, 
Lehraate huey woh chal diya, 
Mujrim qaraar main kisey dun, 

Gawah jo  khud faraar hua. 
 

Kis ne dil ko raakh kiya , 
Lagi yeh aag kis tarah, 

Koocha - e- yaar se guzarta hua, 
Dhuan mera kidhar gaya. 

 
Dhundun kahan ab usko main, 

Hawaaon  mein  kahin jo kho gaya, 
Pehchaan ab uski kyun kar ho, 

Nishaan woh mita gaya. 
 

Dil ka sukun khatm hua, 
Sabr o qaraar woh le gaya, 

Usi ki justaju mein ab, 
Khazan  ka daur shuroo hua. 

 
Bahaar ab na aayegi, 

Gulshan ke rang pheeke pade, 
Raaton ki neend woh le gaya, 
Dinon ka chain bhi ud gaya. 

 
Raakh hi ab hum safar, 

Jala hua  tanha dil, 
Simte gi zindagi kaise, 
Ud gaya dhuan mera. 

 
 



 

 

 
88. Maazi ankhon  ke saamne, 

Mud ke dekhte ho kya, 
Duniya wahin hai jahan ho tum, 
Talaash karte ho kya. 

 
89. Kitna gehra hai waqt, 

Soch ke dekho, 
Sochne ki  quwwat ko, 
Waqt de ke dekho. 

 
Dauro tum zarur, 
Aahista chal ke bhi dekho, 
Tham sa jayega waqt,  
Aazma kar dekhlo. 

 
Maayusi mit ti hai kaise, 
Hans ke  dekho , 
Auron ko khushi de ke dekho. 

 
Maasumiat hai kya,  
Muskura ke dekho, 
Gar bhule ho bachpan, 
Bachcha ban ke dekho. 

 
Garajte hain baadal,  
Aasmaan ke ansoon dekho, 
Khushi un mein kitni , 
Shabnam ban ke dekho. 

 
Man bhaari  hai kitna, 
Ro ke dekho, 
Gham ka andaza na ho, 
Dil se poochh ke dekho. 

 
Be zubaan woh zarur , 
Dil se  poochh ke dekho, 
Jawaab  milta ya nahin, 
Sada de ke dekho. 

 
Gharib  kitne ho tum, 
Ameer ban ke dekho, 
Kitna khaali hai ghar, 
Jahan bhar ke dekho. 

 
Andhere ki raunaq,  
Chamakti bijli ban ke dekho, 
Kitni raushan yeh duniya, 
Ud ke dekho. 



 

 

 
Hausile  hon past,  
Aasmaan chhu ke dekho, 
Pahunchte  ho kahan, 
Yeh bhi kar ke dekho. 
 
Junoon  hota  hai  kya, 
Deewaana ban ke dekho, 
Be hoshi ka aalam,  
Hosh mandon ko dekho. 

 
Hamdard bante ho apne, 
Auron ka dard mita ke dekho, 
Niyaaz karte ho kiski, 
Khuda ki ibadat kar ke dekho. 

 
Sach mein kitni hai  taaqat , 
Jhut bol ke dekho, 
Khwaab hoten hain aarzi , 
Yaad  kar ke dekho. 

 
Yaqeen tum ko na aaye,  
In baton ka abhi, 
Aahista chal ke dekho,  
Dekho khud ko bhi kabhi.           



 

 

 
 
 
 

90.                                            Andhera Ik Baad 
 

Andhera,  
ik ajab ghutan, 
baad e saba yaad aati hai. 

 
Raat, 
aankhon  mein khumaar, 
zulfen yaad aati hain. 

 
Din, 
maathe pe paseena 
baarish yaad aati hai. 

 
Roti, 
khuda ki nemat, 
maa ki yaad aati hai. 

 
Paani, 
raftaar o ravani, 
guzri  kahani yaad aati hai. 

 
Ghurbat,  
be zubaan cheekh, 
rehmat yaad aati hai. 

 
Jahaan, 
zamin aasman, 
watan ki yaad aati hai. 

 
Gulshan, 
khizan ki zulmat, 
bahaar yaad aati hai. 

 
Phool, 
zeb o zeenat, 
jawani ki yaad aati hai. 

 
Husn, 
maghrur chehre, 
khubsurat hijaab yaad aati hai. 

 
Bijli, 
chamakte baadal, 
chand ki ada yaad aati  hai. 



 

 

 
Ulfat, 
nigahon ka milan, 
jhuki palken yaad aati hain. 

 
Jaam, 
chhalakta  pyala, 
saqi ki yaad aati hai. 

 
Dil, 
rone ki awaaz, 
ranjish yaad aati hai. 

 
Budhapa,   
saanson ka khel, 
bachpan ki yaad aati hai. 

 
Parastish, 
pareshan insaan, 
baitul haram ki yaad aati hai, 

 
Ibadat, 
khamosh duaen, 
Apnon   ki yaad aati hai 

 
Sach, 
haqeeqat e  zindagi, 
paighambaron ki yaad aati hai. 
 
Jannat, 
Sukoon, khushian 
ghar ki yaad aati hai. 

 
Be khudi, 
aashiqi ka junoon, 
khuda ki yaad aati hai. 

 
Ab to yadon se rehgaee wabastagi meree. 
Un sab guzre lamhat ki yad aatee hai. 

 
91. Pur kaif hai zindagi  mai ke nashe baghair, 

Khaali rahe jaam, humko kya, 
 
Maikade mein saqi ho ya na ho, 
Jhumna hai zindagi ke saath, humko kya, 

 
Nasha mai ka ho  ya zindagi  ka, 
Surur ka sabab jo bhi ho, humko kya, 

 
Hosh mandon ko  dekha hai makhmur, 
Nasha apna  hai kuchh alag, hum ko kya, 

 
Aab e hayaat  ya pyaale se qatra, 
Jee lee hai zindagi,  humko kya. 



 

 

 
92. Hasraten  dil mein na hon, to kya ho,              

Maikhane mein mai na ho, to kya ho, 
Zinda dili fitrat hai hamari,  
Aur zindagi mein  hum na hon, to  kya ho. 
 
Dil mein  dhadkanen  na hon, to kya ho, 
Labon pe khuda ka naam na ho, to kya ho, 
Duaen to hoti hain be zubaan, 
Manzil tak pahunchne ki salahiyat na ho, to kya ho. 

 
Gulshan mein  gul na hon, to  kya ho , 
Phoolon mein rang na hon, to kya ho, 
Khizan ka aana to hai laazimi,  
Aur khizan na ho, to bahaar  ki  qeemat kya ho  
 
Aasman mein chand na ho, to kya ho, 
Husn ka chehra na ho, to kya ho, 
Jahan bhar ke dagh to lagte rahenge , 
Aur  bheegey daaman na hon, to paarsai  kya ho. 

 
Aankhon mein noor na ho, to kya ho , 
Dil mein surur na ho, to kya ho, 
Andhere ko  raushan karte hain sitare, 
Aur aasman mein sitare na hon, to kya ho.  

 
Samandar mein maujen na hon, to kya ho, 
Zindagi mein ravani na ho, to  kya ho, 
Waqt thahar jayega zarur, 
Aur mustaqbil na ho, to kya ho. 

 
93. Do char  ghunt  pila de saqi, 

Khushbu e mai sungha de saqi, 
Tashnagi nashe ki nahin hai mujhko, 
Pyaas bujhaane aya hun saqi. 

 
Khula dekha jo dar e maikada saqi, 
Dabi nazaron se tujhe dekha saqi, 
Khanakte pyaalon ki yun aayi awaaz, 
Dil tak pahunchi aur kadam dagmagaye saqi. 
 
Hosh mandon ki raah pe chal raha tha saqi, 
Lab pe khuda ka naam tha saqi,, 
Pujari maikhane mein hote hain zarur, 
Ibadat kuchh mukhtalif hoti hai saqi. 

 
94. Aasman ko chhu kar dekh 

Zindagi ko ji kar dekh, 
Gar bulandian hain tera shauq, 
Khyalon pe baith, ud ke dekh. 
 
Qadmon se naap ke na dekh, 
Faasilon ko yun na dekh, 
Manzil teri hai kitni door, 
Dil se poochh mushkilen na dekh. 



 

 

 
Lab se jaam hai kitna  door, 
Mai ko soongh kar ke dekh, 
Durion ka luft hai kya, 
Dur se tu le kar dekh. 
 
Fizaon ke saath parvaz kar, 
Aandhion ko tu na dekh, 
Samandar paar  jaana hai tujhko, 
To gehraiyon  ko tu na dekh. 
 
Yaqin  zameer pe kar ke dekh, 
Aawaz uski sun ke dekh, 
Dur nahin, tere pass hai woh, 
Ibadat khuda ki tu kar ke dekh. 

 
95. Ao, ke zinda rehne ke aasar baqi hain, 

Mil ke jao, ke do  char ghariyan baqi hain, 
Waqt aaye baitha hai mere paas, 
Uske uthne  mein chand ghariyan baqi hain. 

 
Hasraten puri huyeen, kuchh baqi hain, 
Yaaden maikade ki  mit chukin, kuchh baqi hain, 
Saqi ke aane ka  hai intezaar, 
Jaam khaali na hua, zindagi ki kuchh boonden baqi hain. 

 
Khushian aati  jaati rahin, kuchh aani baqi hain, 
Beh chuke hain aansoo, kuchh behne baqi hain, 
Hansna  rona  to  hai jahan ka dastur, 
Rasm o rivaj yahan ke  puray karna  baqi hain. 

 
Chal rahi hai kashtiye zindagi, kuchh  maujen baqi hain, 
Saanson ka sisila  jaari  hai, kuchh saansen baqi hain, 
Raaton  ki hai  yeh rehmat, 
Ke mere hisse ki kirnen  kuchh baqi  hain. 

 
Mushkilon se  guzar chuka hun, kuchh  daur  baqi  hain, 
Puray huey  hain armaan, kuchh baqi hain, 
Himmat e mardan na haari ‘ashok’   
Zindagi ki kuchh angaraian dekhni baqi hain. 

 
 
96. Gar baa murvvat  hai woh jo bin bulaye  na aaye, 

Qaza ka shukriya ke jism zinda  hai abhi, 
Aur jeena gar  naam hai zindagi ka,  
To jaan ke hum mamnoon, ke hum  jaavidan hain. 

 
97. Muaf karte ho unhen,   

Samajhte ho jinhen iske  qabil, 
Johari ho, khud ko bhi parakh lo zara. 
Nazar aayen khamian, to sudharo  unhen, 
Din aayega  woh  bhi jab rehmat ke  haqdaar kahlaoge. 



 

 

 
98. Rab ki hai talaash, Tavvasul dhundta  hai kyun, 

Khuda to  hai dil mein, aur himmat  bhi. 
 

Azmat ki hai justju, to sar jhuka ke chal, 
Arsh pe nigaahen, qadam zamin pe hon. 

 
Yaad rakh  maula ko, per khud ko na bhool, 
Rahm ka hai tu talib, to murshid bhi. 

 
Neki  aur badi  donon, hain insaan ki fitrat, 
Shaitaan hai zahn mein , aur dil  mein khuda bhi. 
 
Khuda ki rehmat pe jeeta hai insaan, 
Phir kyun razi ba raza nahin  rehta hai insaan, 
 
Arzoo aur armaan ki kashish yeh kaisi, 
Ke sab jaante huey pareshan rehta hai insaan. 

 
 

99. Baraste hain baadal to  khilti  hai zamin, 
Aansuon se dil ko milti hai raahat, 
Bhatakta phirta hai insaan talaash e  taskeen, 
Bulata hai mujhko maikhaane se kaun. 

 
Kis ne pukara  yun mujhe, 
Khuda mera to ek hi hai, 
Maikhaane bhale hon mukhtalif, 
Saqi sab ka ek hi hai. 

 
100. Do chaar ghunt pila de saqi, 

Hasraten puri kar  le saqi, 
Vaaiz ka kehna to  sunta aaya hun, 
Kuchh teri bhi sunke dekh lun saqi. 

 
Do chaar ghunt  pila de saqi, 
Deewana bana de saqi, 
Dar pe tere aaya hosh sambhaale huay, 
Mujh ko khud se bacha le saqi. 
 
Do chaar ghunt pila de saqi, 
Raat jawan bana de saqi , 
Zamin ki pyaas bujhata  hai aasman, 
Meri tashnagi tu  mita de saqi. 

 
Do chaar ghunt pila de saqi, 
Chehron ko benaqaab kar , 
Khud ko aaine mein dekh saken, 
Khuda ki yaad dila de saqi. 

 
Do chaar ghunt pila de saqi, 
Gunah main bhula sakun saqi, 
Qayamat ka dar nahin hai mujhko  
Bas zindagi se aankh mila sakun saqi. 

 
 



 

 

Do chaar ghunt pila de saqi, 
Jannat ki raah dikha de saqi, 
Mandir  o masjid mein dhunda wali ko, 
Maikhaane ka kamaal dikha de saqi. 

 
Do chaar ghunt pila de saqi, 
Ulfat bhara jaam sungha  de saqi  
Ruth jaana hai unki fitrat, 
Ibadat e aashiqi sikha de saqi. 

 
Do chaar ghunt pila de saqi, 
Shama ki lau badha de, 
Suraj ki kirnen dhal  chukin, 
Maikade mein sitare jaga de saqi, 

 
Do chaar ghunt pila de saqi, 
Mai  ka nasha dila de saqi, 
Vaaiz to main na ban saka, 
Bada kash to bana  de saqi. 

 
101. Tera Mehmaan hun  main, ai Zindagi , 

Mezbaani ka saliqa tu seekh, 
Zeba nahin tujko mujh se yun rooth jana, 
Alvida muskara  ke kar. 

 
Yaad  tu aati rahegi   juda hone ke baad, 
Karam tera ho  kisi aur per,  
Naam insaan ka hi  qaaim rahega. 
 

102. Ghurbat ko ameeri se kya vaasta, 
Insaaniyat ko daulat se kya vaasta, 
Bhikaari woh hai jo dena nahin  jaanta, 
Chalte huay zamin per sar jhukaana nahin jaanta. 
Ibadat e khuda mein  daulat ka kya  kaam, 
Khuda tak jo pahunche ameer usi ka naam. 

 
103. Lamhe aise bhi aate  hain ya rab, 

Yaad aati hai teri be inteha,  
Un lamhon ka hun main mamnoon,  
Jin lamhon mein  ibadat ho jaati hai . 
 

104. Sitare aasmaan  se gir ke aayen to kya ho, 
Maujen saahil dubayen  to kya  ho, 
Husn tera to hai be misaal, 
Zamin  pe chaand utar aaye to kya ho. 

 
Sahra  mein gul khil aayen to kya ho, 
Samandar pe hum chal paayen to kya ho, 
Safina e zindagi  chalta rahega, 
Mushkilen yun aasaan hon  jaayen to kya ho. 

 
Jhut kabhi sach na ban paaye to kya ho, 
Haqeeqat  badalti na lage to kya  ho, 
Sach to hamesha sach hi rahega, 
Dilon mein khuda hi khuda ho to kya na ho.  
 



 

 

105.           Do chaar ghunt pila de saqi 
            Saans abhi zindagi ka hai kuchh baqi 
            Jaam se nikle hai mai aur maikade se nikalta hun main, 
            Hosh mand hai tu, to hosh mujh main  bhi baqi hai abhi 

 
106.          Mere mitne  se hi zindagi milti hai tujhe, 
                 Main hun ghuncha  tu banega  phool, 
                 Sawaal  mere hone na hone ka nahin , 
                 Baat  sirf zindagi ke taur  tariqon ki hai. 

 
107.         Bharosa karun main to  kis pe,  
               Khuda  bhi mujhko bhula hai, 
               Dua meri bhatakti phirtee,  
               Jannat ki talaash mujhe. 

 
Sar jhukaye chal raha hun,  
Mere lab pe naam usi ka,  
Tasavvur dil mein  bhi usi ka,  
Dua thi aage peechhe main tha.  
 
Hum rahi do, safar tha ek,  
Dar e khuda ki justaju, 
Manzil e  maqsud yehi thi,  
Zinda isi liye they hum. 
 
Dua ne mujhse mud kar poochha ,  
Jaaun to kis rah pe main,  
Khuda to tere  dil mein hai, 
Mujhko bhejta hai tu kahan.  
 
Apne dil mein ghaur se  dekh,  
Rab se lau laga kar dekh,  
Qabool hogi dua teri,  
Sache dil se maang kar to  dekh.   
 
Andruni baat bataun tujhko,  
Baahar nahin  hai khuda kisi ka,  
Man hi man  mein basta hai woh,   
Chah hai uski to khud ko dekho. 

 
108.   Aashiqi ko yun ruswa na karo,  
          Mohabbat to zindagi hoti hai, 
          Khuda bhi to  mehboob hai tera, 
          Ibadat to ibadat hi hoti hai.  
 
109. Qata e taaluk jo karo, 

            Jaan yeh  bhi jaan lena, 
            Dil tumko de chuke hain, 
            Jaan ka ab kya thikana. 

 
Zinda rahe to  phir milenge,  
Gale tumhare  bhi lagenge, 
Kuchh tumhari sunen ge, 
Kuchh apni  kahenge. 



 

 

 
 Dil ko milegi tamaniyat 
 Kahani ko milegi wusat, 
 Tark-e- talluq e rishta karne wale, 
 Ho sake to kuchh din aur nibha le. 

 
110.         Saqiye maikada jo bhi ho, 

Mai ka nasha jo bhi ho, 
Teri ibadat teri apni hai vaiz, 
Ghabra mat, dar e maikada pe mil. 
 
Saqi woh hai kuchh maghrur, 
Maikade ka hai surur, 
Teri sohbat ka asar us per  padega, 
Dur se hi sahi  padega zarur. 
 
Maikada jannat banega , 
Aur mai aab e  hayat, 
Khuda ki rah  pe chalta hai tu, 
Raasta  mujhko  dikhaate ja. 
 
Khuda tera utna hi hai, 
Jitna  woh hai mera, 
Pahunchunga main bhi uske paas, 
Farq waqt ka hai zara. 

 
111.      Kuredte ho dil ko kyun, 

 Milega tumko  wahan kya, 
 Darya e gham mein dooba hua, 
 Zang aalud hai dil mera.  
 
 Lahu main bahaa chuka, 
 Daaman hai  bheega hua , 
 Mujhko tanha chhord do, 
 Ruswa to main ho chuka.  
 
 Khazana to hai  lut chukka, 
 Khaali hath ab jao ge, 
 Kuch  na milega yahan se tumko, 
 Umr bhar pachhtao ge.  

 
112.      Aankhon ne  kabhi dekha na tujhe, 

 Dil ne phir bhi taslim kiya, 
 Nami ne  aankhon ko diya dhoka,  
 Chashm-e- dil ne, khuda,  tujhe pehchan liya. 

 
 Rehmat teri dekhi hai , 
 Karam bhi mahsus kiya, 
 Dil ne aankhon  ko samjhaya, 
 Etmaad e khuda mein shahadat kya, 

 
 Bharosa hi to sab kuch hai, 
 Dekhne se hota hai kya, 
 Gar us paar hai jaana tujhko raahi, 
 Bas dil mein tu yaqeen karle.          

 



 

 

113. Tera laakh laakh skukr hai khudaya, 
Tu ne mujhe dekha insaan banaya, 
Zindagi bhar rahi hai iblis ki koshish, mujhe warghalaye 
Aur tu ne mujhko us se bachaaya. 

 
114.     Tere dar pe khadi thi dua meri, 

Kisi aur ki hui qabool, 
Qataar thi lambi samajhta hun khudaya, 
Teri mehr pe mukammal hai  yaqin. 

 
115.     Shama ki lau saya  saath laatí hai, 

Roshni khud ujale mein raat lati hai, 
Andhere se kya  ghabrana rahi, 
Zindagi bhi to  qaza saath laati hai.  

 
116.     Tasbih teri har saans mein ho,  

Mushkilen hon aasan, 
Saanson mein jab khuda basey, 
Mushkilen phir kahan, 
 

 
117.      Saanson pe  munhasir hai  zindagi, 

Saansen khuda ki dain, 
Mohsin woh teri jaan ka hai, 
Saare jahaan ka bhi.  
 

118.     Tere ghar mein mausam e bahar hai saqi, 
Daawat naame ka intezzar hai saqi,  
Dastur  e mehfil  badal, ghairon ko bhi bula, 
Chaahne waalon ki baaton ka kya bharosa hai saqi. 
 

119.   Apni meherbaanion  pe naaz na  kar saqi, 
Khuda ki raah  pe chalne waalon ki kya kami hai saqi, 
Dar e  maikada ho band ya phir ho khula, 
Aakhiri manzil to khuda hi hai saqi. 
 

120.   Ai baad  e saba  zara laut ke aa,  
Phoolon ki khushboo sungha ke ja, 
Tere jhonkon se dil mein khushi aati hai 
Tere aane  ka har dum intezzar hai mujhe. 
Ud ke aati hai  tu, tu jawan hi  rahe , 
Khushi is jahan mein jagati rahe. 
Ameen 

 
121.   Adavat nahin hai mujhko, Tujhse ai zindagi,  

Per bharosa bhi  karun kaise,  tujh pe ai zindagi,  
Muqabila hai  musalsal qaza ke saath tera, 
Tu sahara kya degi mujhko socha hai kabhi? 

 
122.    Is jahan se aage, jahan aur bhi hain, 

Guzri  hai zindagi , imtehan aur bhi hain, 
Jaana hai ghar khuda ke, to samajh le tu yeh bande, 
Jawaab diye hain tu ne, to sawaal aur bhi hain.  



 

 

 
123.   Main bhi  josh-e-parwaz rakhta hun,  

Ai uqaab tu mujh ko dekh, 
Ke  walwale bhi ghazab  hain mere, 
Kabhi mujhe bhi tu chhoo kar dekh. 

 
Dharkanon ko  tu na  gin,  
Faasilon ko  yun na dekh, 
Durian hain cheez kya,  
Tu hausla, aazma ke dekh. 

 
Mehr e khuda  ko yaad  kar, 
Karam uske gin kar dekh, 
Toofanon  se  darnan  kya hai yaar, 
Un ke saath chal ke dekh.  

 
124.    Tere chehre ki raunaq,  
              Zulfon ki mahak,  
              Aankhon mein surkh dore,  
              Aur gudaz dil. 
       
              Hoor ho tum ,  
              Dil ka surur ho tum, 
              Hairan hun main,  
              Kya cheez ho  tum. 
  
             Us khuda ke sadqe, 
             Jis ne tumhe  banaya 
             Kaun hai tu ai husn ke paikar , 
             Yeh  to bata . 
 
125. Kismat ke haathon mein  khilona hai  insaan, 

Dhoop chhaon  ka khel aur  kuchh nahin ye zindagi 
Neela ho  aasman ya phir kaali ho  zameen, 
Rangon ki girift mein  qaid hai insaan. 

 
126.   Ghazab tera jahan  uqaab , 

Rukawaten kahin nahin, 
Udta hai tu idhar udhar, 
Taskin tujhe milti nahin. 

 
Talab hai kya  talaash kya, 
Kis shai ko dhundta hai tu, 
Aasmaan  to hai tera, 
Zamin pe phir nazar hai kyun. 

 
Tu dekhta hai mujhko  kyun, 
Mera  jahan alag hai yaar, 
Rasm o  rivaj se bandha hua,  
Aazad parinda main kahan. 

 
127.   Manzilon ke faasile,  

Qadam kya bataynge, 
Ehsaas e dil hai cheez kya, 
Zahn kya  samjhayenge. 

 



 

 

Zindagi se pyar kar, 
Jeene ka raaz yehi hai dost, 
Waqt  ka  bharosa kya, 
Khud per tu aitbaar  kar. 

 
  128.         Tujh se kya darna ai qaza, 

Tera rishta hai gehra zindagi se, 
Zindagi to mujh pe hai meharban, 
Aur zinda hun main usi se. 

 
Mil chuka hun tujh se pehle kahin, 
Teri aahat ki mujhko pehchaan, 
Jeena to hai mushkil mere yaar, 
Marna bahot aasaan. 

 
    129.    Tujhe jab bhi udte huay  dekhta hun uqaab, 

Ik ajab sukun sa milta hai, 
Aalam behoshi  ka hota hai, 
Waqt thamta sa lagta  hai. 

 
Kya ghazab yeh nahin ke tere udne hi se, 
Thahar jaane ka ehsaas hota hai mujhe, 
Zindagi ko tu sabak yeh sikha, 
Ke uske chalne pe bhi mahsus yehi ho. 

 
Rahbar miley, rahzan miley,  
Teri rahguzar mein, yeh sab miley,  
Mujhe justaju hai teri khudaya, 
Teri tashnagi mein sukun miley. 

 
130. Milte raho  khud se waqt ba waqt , 

Bhul jaoge  varna ke insaan ho tum, 
Havas ka yeh aalam yeh rasm o rivaj, 
Milega is jahan mein takhtaur na taaj. 

 
               Haath  thamo  tum khuda ka  aur chalte raho, 

Yehi hai jeene ka tariqa  dosto, 
Behak jao jo rahguzar mein to haath phir thaam lo, 
Jaana hai jo tumko aasmaan ke us paar. 

 
131.      Yaaden : 

Yahaan pehle bhi kabhi aa chuka  hun main, 
Ande kohna ki khushbu hai ab bhi  barqaraar, 
Yaadon ke sahhare jeeta  hai insaan,  
Aur purani na hon to yaaden kya hon.  

 
Khush gavaara hon ya  phir  hon  yeh talkhtar 
Bazm e yaaraan ho ya tanhaiyan, 
Aamad o raft ka yeh safar to jaari rehega,  
Mere aaj aur guzishta  kal ki guftagu bhi chalti rahegi. 

 
132.      Hairat hai mujhko adaaon pe teri, 

Aana jaana tera  musalsal hai zindagi, 
Haqeeat hai  tu  aur  qaza bhi, 
Dekhna ab waqt  kitna  teri kismet mein hai. 
 



 

 

 Mil chuka hun tujh se pehle kahin, 
 Teri aahat  ki mujhko pehcaan hai 
  Jeena to hai mushkil ae dost, 
 Marna bahot aasaan hai. 

 
133. Paigham e khuda ka qasid ban, 
 Naseehaton ki taamil kar, 
 Vali  aane ki chahat tu rakhta hai zarur, 
 Insaan tu pehle insaan to ban. 

 
134. Gar Jeetne ki hai tamanna,  
 To haarna bhi seekh, 
 Varna nahin milega  jeet mein 
 Tujhko man ka asli  meet. 

 
135. Mahmum hai kyun, gham hai kya, 
 Jo khud ko na samjha saka, 
 Khuda to tere saath hi hai, 
 Na sambhal sake use bata. 

 
 Issi ka naam hai dua, 
 Sukun dil  ko isi se  milta hai, 
 Khud pe tu yaqin kar, 
 Iltija kar ke dekh,  
 Sajde mein sar jhuka ke dekh. 
 Dua  aur rehmat  ka  rishta hai purana, 
 Maang kar ke  dekh miley hai zamana. 

 
136. Bahot samjhaya dil ko apne, 
 Rah dikhayee dil ko apne, 
 Bas mein nahin hai yeh khudaya, 
 Kya karun is dil ko apne. 

 
 Chalta hai yeh dhun mein apni, 
 Alag zuban aur sur hai apna, 
 Jazbaati yeh bhatakta raahi, 
 Iski to hai soch hi apni.  

 
 Andaz hai iska kaafirana, 
 Dil lagi aur dil behlana, 
 Jaan nisaar hoti hai is pe, 
 Chaahe kuch bhi kahe zamana. 
 
137.      Parakh le  tu  khud ko jauhari hai tu, 
 Heera tujh mein hai pinhan, humdum, 
 Jahan bhar ki daulat jab insaan mein hai, 
 Pathar ki  yeh chahat kaisi. 
 
 
138.     Samundar ki maujon  mein rehte hain toofan, 
 Valvale jo hain  dil mein,  so dil mein hain pinhan, 
 Dharkanon  ke  shor-o- ghul se pareshan hai insaan, 
 Chalta rehta hai yun hi kaarvaan zindagi   ka. 



 

 

 
139.  Teri muzahamat  mujhko gavara  nahin, 

 Aashiqaana  mizaj tera bhatak jata hai tu, 
 Yaqin main karun tujh pe  kaise, ai dil, 
 Pehle  sambhaal khud ko  nasihat phir de mujhko. 
 

140.            Insaan pe bharose ke hote hain charche, 
 Yaqin ki baat karte hain log, 
 Zindagi khud hai khwabon ki khush rang duniya, 
 Kis saraab ki baat karte hain log. 
 

     141.  Kitnon se nafrat karega zahid,  
 Yeh duniya banayi na tu ne, na main ne,  
 Intikhab karne ki quvat hai kis mein,  
 Bande hain sab khuda ke, momin ya kaafir. 

 
 

     142.  Khubsurat hote hain woh, 
 Jin ki seerat hoti hai haseen,  
 Aainein to toot bhi jaate hain, 
 Sheeshon ka kya bharosa,  
 Jaam to khaali bhi ho jaate hain. 
 Be jaan husn pe na kar ghurur, 
 Mahtaab pe bhi daag hote hain, 
 Nek mizaaj ke log be inteha khubsurat hote hain. 

 
     143.  Do chaar ghunt pila de saqi, 

 Hosh udaa de saqi, 
 Bedaar to ho  chuka hun main, 
 Kuchh  aur  bedaar kar de saqi. 

 
 Do chaar ghunt pila de saqi, 
 Shama ki lau  badha de saqi, 
 Raushan to hai zindagi, 
 Ab apna jalwa dikha de saqi. 

 
 Do chaar ghunt pila de saqi, 
 Yeh pyaas bujhaa de saqi, 
 Budhaapa to dekh chuka hun, 
 Ab jawaan bana de saqi. 

 
 Do chaar ghunt pila de saqi, 
 Maikada jannat bana de saqi, 
 Ibadat main kar chuka hin, 
 Bas khuda se mila de saqi. 

 
   144.    Khuda  na ho to ibadat na ho, 
           Sanam  na ho to ulfat na ho, 
            Aur ham sa  na ho, 
            To kuchh bhi  na ho. 
 

145.               Qabza kiya daulat pe to kya kiya, 
 Baantne se hi hota hai izaafa, 
 Aur chand be naqaab na kiya to kya kiya, 
 Husn dekhe se hi banta hai haseen. 



 

 

 
146.      Qaza aayegi aur qaza jayegi, 

Lekin kalaam zinda  rahega hamesha, 
Khushbu sukhan  ki hogi, 
Ke alfaz marte nahin  hain. 

 
147.       Shahadat main dun to kya, 

Apni ibadat ki apni wafa ki, 
Bhatak jata hun jab bhi main rah se, 
Yaad aati hai teri khudaya. 
 
Tu hi  to hai mere zahn mein, 
Zindagi ki haqeeqat bhi tu, 
Ho waiz ko mujh pe  bhale  lakh shak, 
Yakin tujh pe lekin  mukammal mera. 

 
148.  Teri nazren hain muhj pe uqaab, 

Aur tujhe dekhta hun main, 
Zindagi bhi kuchh yun hi hai dost, 
Dekhte hi dekhte  guzar jaati hai yeh. 

 
149.  Hasraten puri kar le apni, 

Mai na sahi kuch aur sahi, 
Armaan to sabke hote hai, 
Pyaas nadi ki bhi hoti hai zahid. 

 
150.  Saabir hun mai hanoz mera imtehaan na le, 

Ibadaat hai musalsal duago bhi, 
Mujhko mere jahan ko tu ne hai banaaya. 
Yaqin hai kaamil teri rehmat pe khudaya. 

 
151.  Dil muntaqil teri hiraasat main khudaaya, 

Naam zubaan per kisi aur ka ye kaise, 
Maana ke ishq hi ibaadat hoti hai, 
Miaan mein do talwar ye kaise, 

 
152.  Teri mehfil ke charche sun ke aaye they hum, 

Aisa ghamza na dekha hum ne kabhi, 
Gham gusari ko aaye  ghamzada hum  chal, 
Mubarak ho tujhko anjuman teri 

 
153.  Raaz ye nahin ke rah e khuda hai kahan, 

Baat sirf dil lagaane ki hoti hai, 
Zamin pe ho mashuq ya arsh ke us paar, 
Aashiqi hi ibadat hoti hai. 
Chahne walon se seekho junoon e ulfat, 
Paya ho jis ne ehsaas e khuda, 
Bataaye woh humko jalwa hai kya. 

 
154.  Naseeb ne kya bigaada tera, 

Badi ki baat kyun hoti hai, 
Kismat pe gar bharosa nahin, 
Khuda per mere yaar karle yaqin. 



 

 

 
155.  Khayalon mein basta hai sabka jahaan, 

Kya  chahiye tumko kab aur kahaan, 
In parindon pe qabu jo tum kar sako, 
Armaan kabhi na karen  pareshan. 

 
156.       Kehna tha so keh diya, 

Jo chaho tanqid karo, 
Ibadat hai mazhab mera,  
Khuda bhi sabka ek hi hai. 

 
157.       Dud e chirag  jo uthte dekha, 

Aatish  e dil chhupa  na  sakey, 
Saath na diya nigahon ne  unka, 
Be zubaani ne sab bayaan kiya. 

 
Haal unka aisa hi tha, 
Behaal huay hum, 
Ashk woh baha na sakey, 
Dhuan  hum  dekhte rahey. 

 
158.      Zahn mein aaye zahn mein rakkho, 

Zubaan pe sirf dil hi laao, 
Rishton ko gar barqaar hai  rakhna, 
Yaad rahe isey zahn  mein  rakhna. 

 
159.      Haathon ki lakeeron ko samajhta hai kismet, 

Aasmaan  ke sitaron mein dhundta hai rifat, 
Bhoola hai tu insaan haqeeqat ko  apni, 
Rehmat e khuda  se hi chalti hai duniya. 

 
Muqaddas hai tu, tujh pe maula ka karam,  
Yaqin  kar tu  uspe bharosa tu rakh, 
Haathon mein hai kya, tujh ko kya hai pata,  
Khuda hai jahan mein is mein shak hai kya . 

 
                   Aqlmand hai woh insaan muflis hi sahi, 

                       Jis ne samjha hai ke paisa asli daulat  nahin,  
Aati jaati hain  bahaaren, aarizi yeh daulat, 
Amiri to hai  tujh mein,tere yaqin mein  uske rehm mein. 

 
160.       Sitaare  hain ayaan , 

Sahr hone mein waqt  hai baqi,  
Raunaq  e mehfil rakh barqarar, 
Raat   rangeen bana de saqi. 

 
Kamaal apna tu dikha  de saqi, 
Tere hunar ka jadu to dekhun, 
Asar kitna hai meri iltija mein, 
Imtehaan tera bhi le ke dekhun. 

 
Khwaab  kaamil hon donon  ke saqi, 
Mai subu mein behti jaaye, 
Be hoshi ka  aalam ho aisa,  
Maikade se khuld pahuncha jaaye. 

 



 

 

 
161.       Sach kitna hai zubaan per,  

Kitne sachche hain alfaaz, 
Zaahir hota hai nigahon se, 
Nazar aate hain  dil ke raaz. 
 

162.       Bhatak rahi hai  zindagi, 
Bikhar gaya  hai aashian, 
Zahn idhar,  jigar udhar, 
Dil na jaane gaya kahan 
 

Nakaam rah gaye armaan. 
Sukun kidhar chala gaya. 
Hasraten dua banin, 
Kaisa jahan, kaise armaan. 

 
Dekh raha hun khud ko main, 
Main kahan pahunch gaya, 
Taajub hai mujhko khud per ab, 
Rahguzar se utar gaya. 

 
163.       Naaz itna na kar husn per mahjabeen, 

Zeba  nahin  tujhko  yeh ghurur, 
Parakh le tu mujhko meri surat pe na ja,  
Chand per bhi to hota hai daag.  

 
164.      Aaye they  hum is bazm mein ghabraaye  huay se, 

Le  chale hain ab yahaan se yaaden kuchh hum pyar ki, 
Adavaten  bhula kar  hum mehfil se jab rukhsat huay, 
Khayalon ko wahin chhor  kar unke sahaarey jee liye. 

 
 

165.       Be gunaahi ka sabut kya dun main yaro, 
Mujrim hain nigahen dil nek hai yaro, 
Behak jaati hain nazren kuchh andaaz hai aisa, 
Be zubaani ka hai aalam, sada junoon ki  yaro. 

 
166.    Sah chuka hun zulm tere haathon bahot, 

Saabir hun main, ai waqt, imtehaan tere bhi hain 
Chalti hai yeh duniya ishaaron pe tere, 
Yaad rahe tujhko jahaan aur bhi hain. 

 
167.     Har saans hai dua, 

Ke saansein mujhko aur de tu khuda, 
Chand lamhe aur jo hon mujhko ata, 
Ibadat  main teri kuchh aur kar sakun. 
 

168.    Chand ke daag jaane jaate hain haseen 
Parakhti nazron se  bacha le ya rab, 
Apne  daagon pe  mujhko bharosa nahin. 

 
169.       Hosh  ka woh yaar hai,  

Samjhdar hai bedaar hai, 
Zikr karte ho tum jiska, 
Woh khuda to mera yaar hai. 

 



 

 

170.      Chamakte hain sitare  subah hone tak, 
Andhere mein yeh jalva subah hone tak, 
Intezzar e qaza mein raushan hai zindagi, 
Jalti bujhti hai shama subah hone tak. 
 

171.       Bharosa karun main kya tujh pe ai Zindagi, 
Paiman shikan  hai tu,  
Qabil - e - aitbaar hai  qaza. 

 
                          Aankhon ki surkhi  dekh kar, 

Jaan yeh tum  samajhna, 
Khoon e jigar beh chuka hai, 
Ashkon ki isqitar mein. 

 
Ab aansu  nahin to kya hua, 
Gham to hum ne pi liya, 
Ghamzada jo na lag sakey, 
Baadakhaar ab hum ban gaya .  

 
172.      Mil bhi  jaaye faiz tere saath ka, ai  dost,   

Mulaaqaat mukhtasar hogi qayaamat khud aa chuki hai , 
Waqt  thahar  bhi jaaye to  hoga kya, 
Lamhat ka hissab  lamhon mein  hi hota hai.  

 
 

173.       Sitare  to rahte  hain raushan hamesha, 
Magar dekhne wale jahan chhod  jaate hai, 
Ajab hai yeh  dastur zindagi ka yaaro,  
Ke reh jaate hain nazzare jiun ke tiun hamesha. 
 

     174.              Tum a’ amaal apne kuchh aise karo 
Ki maqbool hon jo khuda ke huzoor, 
Ho shohrat bhi aisi ke ho namwar tum, 
Tumhari sabhi nekiyan yaad  aayen. 
 
Kaarnaame hon aise pasandida hon, 
Faida ho sabka  nuqsaan na ho, 
Jahan mein tumhari badnamiyan na hon, 
Sabhi  se mohabbat  ho aur dosti ho.  

 
Mehnat  mushaqqat karo tum kuchh aise, 
Ki kismet  bhi tum pe ho naazan bahut, 
Marasim hon sab se chahne wale  sab, 
Per tumko kisi ki zarurat na ho. 

 
Khush naseebi jahaan ki jahaan mein rahe, 
Bhala  ho  tumhara bhalai  ke baad, 
Ghar aaye jo bhalai  gale  tum milo, 
Ghar auron ke pahunchne mein saath do. 

 
    175.              Har Insaan ka jahaan mein hai ik maqaam, 

Tahe dil se  mera us insaan ko salaam, 
Hasad aur jalan  jo na rakhe kisi se, 
Waqf kare khud ko khuda hi ke naam. 



 

 

 
 176.              Alvida keh ke tumko ghamzada hum chal diye, 

 Kya  zamana  kya yeh ulfat be  muravvat  chal diye, 
 Tum na samjhe tum na  jaane aashiqi ke silsile, 
 Hasraten apni chhupa kar  muskura kar chal diye. 

 
   Tere dare-daulat ka main  faqir hun maula, 
   Karam kar  ki main tera banda hoon maula, 
   Qismat ke taraazu mein to halka hun lekin, 
   Umeed teri rehmat  ki be had hai maula. 

 
 177.   Yeh banawati andaaz yeh kaisa, 

   Yeh  jalta bujhta charagh hai kaisa, 
   Asliyat zindagani ki kuchh aur hai, 
   Munifiqana  insaan ka ye andaz kaisa. 

 
 

 178.                   Chamakte sitaron ke us paar jo dekho, 
  Chamakta woh jahan hai sitaron baghair, 
  Raushan hai  woh aalam noor  hai khuda, 
  Takhaiyul jo kar lo to zahn jagmagaye. 
 

                      Mile gar noor uska tumko is  jahaan mein,’ 
  To andheri raaton mein sitaron ki  hajat na ho, 

                          Ik Ansoo tera hai samundar barabar, 
  Toofan kya  jaane fughan kya cheez  hai. 
 

 179.                 Badastur karta hun salaam tujhko saqi, 
            Behoshi  ka hai aalam bedaar kaun hai saqi, 
            Teri mehfil mein hain sab humpesha, 
            Yaadon se  rishta jud to  jaaye  fursat kise hai saqi. 

 
  180.                 Mizaj mera hai aashiqaana,  

            Chaahne wale hain sab deewane, 
            Nassehat mujhko karega kaun, 
            Hangaamaa khez jo hai zamaana. 

 
 

 181.                 Dekhta hun  dur  se jab bhi  tujhe ai  zindagi, 
            Guzarti nazar aati hai tu thamti nahin zindagi, 
            Kya ajab maajra hai yeh, ya tera khalal kahin, 
            Jee  lunga  main to phir bhi, tujhe dekh to lun ai zindagi.       
 
            Kaisa jahaan, kaisa junoon,  kaisa yeh daur, 
            Khud ko alag na kar sakun tujh se kabhi ai zindagi, 
            Ilzaam na dena mujhko tu tark e wafaa ka kabhi, 
           Gar saath tera chhut bhi  jaaye, hissa baraabar  ka hai zindagi.  

 
 182.                 Jism tera  qafas hai bande, ruh teri   hai qaid, 

                       Quwwat  e  parvaz hai tujh  mein, khud  ko  tu aazaad kar  le. 
 

 183.                  Mumkin nahin  hai  yeh kabhi ke  tujhko  main bhula sakun, 
 Basar to hogi zindagi per  jaan se  ruh juda karun,   
 Din raat guzar to jaayenge per  hashr mera  hoga kya,  
 Haafize ka silsila maazi se hai jura hua.       



 

 

 
 184.                  Raushni ki ho talaash to andheron se guzarna zaruri hai, 

  Dil dhundta ho  sukun to khuda ki rah  pe chalna  zaruri hai, 
  Mil jayengi manzilen tumko yaqinan,  
  Yaad rakhna tum itna khwahishon ke  saath yaqin ka  hona bhi zaruri hai. 
 

     185.                  Zubaan kitni bhi  mithi kyun na ho, 
   Dil ka saath dena zaruri hai, 
   Alfaaz ke maane  jo bhi  hon, 
   Jazbaat ka hona zururi hai. 
 

 186.                  Daanista nahin hota hai pyaar, 
   Dhundne se nahin milta hai yaar, 
  Aise sawaal karte ho  kyun, 
  Hote hain muamle ittefaaq ke do chaar. 
 

 187.                  Maqruz hain tere, teri rehmat ke khudaya, 
             Zindagi ko bhi to waqt diya jaaye, 
             Jalwa apna dikha de yeh bhi kahin, 
             Salaam isko  bhi karte chalen. 
 

    188.                    Sannata hai  khauf naak, 
  Ro ke jee behlaata hun main, 
  Koney mein kahin baith kar, 
  Yaadon ke naghme gungunata hun main. 

 
           189.                  Auqaat ki baat karte hain log, 

  Dene wala to sirf   hai khuda, 
  Kya doge tum kisi ko, 
  Uske karam ke haqdaar to bano. 

 
          190.                      Sochta hun main kabhi kabhi , 

  Kya cheez hai tu ai zindagi, 
  Samajh saka hai jo tujhe, 
  Us falsafi se mujhe mila 

 
  Justaju hai sab ki ek, 
  Abdi shaurhat mili kise, 
  Is hangama khez zamane mein, 
  Mila  kise  to kya mila. 

 
 Le jaunga main saath kya, 
 Yaaden yahin rah jayengi, 
 Mehdud haafiza mera, 
 Waqt  ki girift mein hai. 
 

              191.  Ashk behte rahegen umr bhar, 
   Aansuon ko bhi  hisaab dena hoga, 
   Humsafar hamnava yeh mere 
   Karz inka bhi to chukana hoga. 

 
 192.                  Ulfat mein jalan yeh kaisi, 

  Mohabbat mein tapish yeh kaisi, 
  Sukun  to milta hai zarur, 
  Sukun  mein bechaini yeh kaisi. 



 

 

 
193.     Parinde hain sab is jahan mein, 

Udte  hain paron ke sahare, 
Dhadkanen  dil ki chalti rehengi,  
Mujh mein na sahi tujh mein sahi. 

 
194.      Suhana hai safar zindagi ka jeene ka andaz samajh lo, 

Sitamgar banne se pehle jaan ki nazakat to samajh lo, 
Jeeta hun khuda ke karam se, 
Uski rehmat ke ajab ajab andaz samajh lo. 
Aur samajh na aaye  tumko  yeh sab, 
Falsafana hai jahan samajh lo. 

 
195.      Jalti rahi dozakh ki aag, 

Jannat ke khwaab leta  raha, 
Leti rahi hai zindagi,  
Imtehan be hisaab. 

 
196.      Maujon ka josh dekh kar, 

Be sahara hui kashti meri, 
Gar maula bane mallah mera, 
Samandar ko sukun miley ,sahil miley mujhe. 

 
          197.       Raat   dhalti hai subha hone tak,  

Subh ka hona zaruri to nahin, 
Khaali hai jaam mai ki hai talaash, 
Nashe ka hona zaruri to nahin, 
Aaya tha tujh se milne saqi, 
Dar e maikada mila to  band, 
Rah  e khuda ki justaju  hoti hai sabko, 
Rahnuma miley na miley zaruri to nahin. 

 
198.        Jaana hoga chale jaayenge, 

Tu apni soch tera kya hoga zindagi 
 

199.         Dekh chuka hun nazron se apni haal e dil ko ai ‘Ashok’, 
Shama ki lau se jalte dil ko jalte bhi  to dekh lun, 
Ban gaya hoga  raakh woh  deedaar e barq se, 
Chal diye woh naazneen jaan kitni hai baqi dekh lun. 



 

 

 
200.                                        Parvardigar se guftagu 

 
Kya  kar  ke  aaye ho  bande, 
Kya laaye  ho apne saath, 
Daulat mand kehlaate ho, 
Aaye ho khaali haath. 

 
Fehrist woh dikhao, 
Havala ho jis mein, 
Kaarnamon ka zamin per, 
Maazi ka  bayaan. 

 
Aa  pahunche ho  tum, 
Khabar diye baghair, 
Iblis ki shararat, 
Sohbat ka  anjaam. 

 
Do shakha woh  raasta, 
Pahunchta hai jo hum tak, 
Jannat  o dozakh, 
Aamaal ka natija. 

 
Keh daalo hum se, 
Kahani tum apni, 
Sach hi batana, 
Bura kitna hi kyon na ho. 

 
Aaye ho mere dar pe, 
To yeh tum jaan lena, 
Pasheman gar ho dil se, 
Na qabile islaah kuchh nahin. 

 
Kahun main kya, 
Tujh se khudaya, 
Ajab hai yeh insaan, 
Jo tu ne banaya. 

 
Jashn  mante  hain aise, 
Andheron mein  jalwe, 
Ghabraaye hai aaftaab, 
Ayaan hone se pehle. 



 

 

 
 

Pak baz tha insaan, 
Jo tu  ne banaya, 
Burayi phir is mein, 
Kaise aayi khudaya. 

 
Ghalatiyan mujh se huin huzur, 
Magar teri rehmat ka bhi hai vufur, 
Sajde kiye main ne tere huzoor,  
Duaaen main jo maangeen 
Woh pahunehi hongi zuroor. 

 
Iltija hai meri,  
Panah mujhko miley, 
Bhul mujh se jo huin, 
Qabool unki saza. 

 
Hamatan gosh hun baitha, 
Tere farmaan ka maula, 
Hamadaan hai  tu, 
Bayan main kya  karun. 

 
Aaya hai tu bande, 
Aana padega,  
Ghar hai tera ,  
Aur    thikaana kahan. 

 
Pahuncho gar dozakh, 
Woh bhi munasib, 
Kiye ka hisaab, 
Chukaana padega. 

 
Keh do tum unko, 
Chord aaye ho  jinhen, 
Rahm wala  hai Allah, 
Rahm wala hai Allah. 



 

 

 
201.    Ahd e wafa ko zubaan per na lo 

Sirf nazron   se izhaar kar, 
Dil ka kaha to  maan bhi lunga, 
Lafzon ka bharosa kya. 
 

202.     Har lamhe ka karo tum intezaar, 
Laaye woh ik naubahar, 
Guzra waqt guzar gaya, 
Woh lamha mafroor hua.  

 
Wapas  na aayega woh lamha, 
Na rulaayega na hansaayega, 
Jis daur ki  tumko hai talaash, 
Yahin hai , yahin guzar jaayega. 

 
203.     Ansuon   ko  alvida kar ke jao, 

Haseen muskaan saath le ke jao, 
Naseeb hotey hain sabke apne apne, 
Bheegey daaman yahin chhor jao. 

 
Kuchh main bhi  tanha ro sakun, 
Shikayat  qismat se kar sakun, 
Be insaafi tera naam hai zeest, 
Apne hisse ki khushian  unhen baant dun. 

 
Rusvaayi ke daag mujh pe lagen, 
Ungliaan uthen to mujh pe uthen, 
Ibadat  main  ne ki hai, ke malik  hai woh, 

    Shikayat na khuda se kabhi. 
  

204.      Aap ko apne  shauq mubarak, 
Mujhko  tanha chord do, 
Jalwa to  main dekh chuka hun, 
Khuda ki rah  pe chalte huay. 

 
Mandir masjid ja kar dekho, 
Duaen tum pahuncha kar dekho, 
Jalwe honge tumko ata, 
Yaad khuda ko kar ke dekho. 

 
205.           Auron ki khamion ko gale tum laga lo, 

Woh  sudhar jayenge tumko farq na padega. 
 

206.            Jal  bujha badnaseeb  parwana, 
Kuredte ho raakh kyun, 
Jalne se pehle jal chuka tha, 
Dekh kar raqib deewana. 

 
Qismat mein uski yahi tha likha, 
Be nazir  hote hain kam, 
Mizaaj uska tha aashhiqana, 
Aashiq ne hi toda dam. 

 
Gila na tha usay kabhi, 
Jaan baaz khud shahid hua, 



 

 

Jaan ki fikr na thi usay, 
Ibadat mein qurban hua.  

 
207.            Dekhe se yaaden huin kuchh taaza, 

Nazar aaya tha chehra pehchaana sa, 
Rahbar miley mujhko so maikhaane main, 
Bhatak raha hun main deewaana sa,  
Naadim hai dil ghar ki talaash,  
Andhere mein rasta na mila jaana sa,  
Kis kis ko  sunaeyga  naghma – e - soz o gham, 
Zindagi reh jaayegi ban kar afsaana sa, 
Laut chal jahan se aaya hai ‘ashok’, 
Yahaan to sach bhi lagta hai bahaana sa, 

 
208.            Zikr  na karna kisi se haal e  dil tum apna, 

Auron ko kya padi hai behaal insaan ki, 
Mizaaj e giraami kya poochhte ho dosto, 
Apne to din hain baqi, zindagi to hai jawaanon ki, 
Ghair  aayen jo ghar tumhaare yaad itna tum rakhna, 
Mezbaani  mein reh na jaaye kami kuchh mehmaan ki, 

   Jannat naseeb ho tumko to humko bhula na dena, 
           Mahfuz rakhna haafize mein khabar dete rehna wahaan ki, 
           Shama hui hai raushan dhalne ko hai aaftaab, 
           Khatam hone  ko aayi daastaan ab yahaan ki. 
 

209.           Chup  baithi hai zamin khamosh dekhe  aasmaan, 
Behra ban gaya jahan meri aawaz ka hoga kya. 

 
Falak ko dekho ghaur se sitaron ka hujum hai, 
Kaisi raushan woh anjuman  mere jahan ka hoga kya. 

 
Kahun main kya kisey kahun zulmat ke is bazaar mein, 
Munh mord ke jo chal diye dua salaam ka hoga kya.  
 
Qismat ka haath thaame huay sitam rasedah chal diye, 
Maikada jo band hua unki pyaas ka hoga kya. 

 
Safar to sab ka ek hi hai khuda bhi sab ka ek, 
Rahguzar jo alag miley musafiron ka hoga kya. 
 
Bahaar to kal   aayegi   khizaan to ab maujud hai, 
Baghbaan jo chal diya gulistan ka hoga kya. 

 
Dinon ka bojh utha kar bhi sukun haasil jo na hua, 
Raaton  ko gar na so saka mere kal ka hoga kya. 



 

 

 
210.            Naamvar ho ya no ho, 

Sitara to sitara hota hai, 
 
Raushan ho aftab ya phir ho shama, 

  Andhere ko andesha donon ka hota hai, 
 

  Dekho aasman se ya phir ho zamin per, 
  Nazaria to sabka apna hota hai, 

 
  Jalwa e maikada ya phir khuda ka noor, 
  Rang e shauq bhi zaati hota hai. 
 

211.            Tirchhi nazar ya phir patli  kamar, 
Targhib jo bhi ho imaan ki hifaazat karna hota hai, 

 
Maujen hon samandar mein ya nasheman mein toofan, 
Pyaas bujhane ka kaam bhi  paani ka hota hai, 

 
Lakht e jigar, dil ka tukra, ya aankhon ka noor, 
Zindagi mein hamesha kuchh paana kuchh khona hota hai, 

 
Aani jaani hain khushian yaqin ho kaise, 
Roney mein tassali aur gham ka sahara hota hai, 

 
Adaavat ho dosti mein ulfat mein nafrat, 
Ghazab hai yeh duniya jis mein aisa bhi hota hai, 

 
Khudgharz insaan ya vaaiz ka ho zikr, 
Allah ke bandon mein bhi farq    hota hai. 

 
212.            Un ki maan lete hain hemesha, 

Yeh alag  baat ke sunnayi  deta hai kum, 
 
Aasaan nahin hai ulfat ka nibhaana,  
Bas chehre pe ho muskaan aur aankhen hon num, 
 
Maayus ho dil  to hansne  ko kehte hain log, 
Gehrayi hoti hai kitni kis ne jaana hai gham, 
 
Chalti  hai  zindagi apni hi raftaar se, 
Ho liye hum bhi saath qadam ba qadam, 
 
Samjha chukka hun dil ko nasamajh kitna hai dil, 
Ya khuda tu hi bata yaqin  karun ya vahm. 

 
213.            Khot  na ho dil mein to khuda zarur  milenge, 

Chahiye ho tumko kuchh na to khuda zarur milenge, 
Zeba nahin hai bande khuchh maangte huay jaana, 
Khaali haath aaya tha khaali khuda milenge. 

 
 

214.             Gar jaana hai tumko samandar  ke us  paar, 
 Haath thaamo maujon ka baat maano mere yaar, 
 Khauf karte ho kis ka sochte ho kya, 
 Toofanon se badh kar na paar lagaye koi aur.  



 

 

 
215.            Andheron mein chale tu, ya farozaan ho raasta, 

Rang e  baharaan ho gulshan, ya phir ho khizaan, 
     Vaada raha ai zindagi jeeyenge har haal mein. 

 
  Samandar ho  pur sukun ya  maujon  ki sarkashi, 
  Na  shukr hon insaan, ya ehsaan mand milen, 
  Vaada raha ai zindagi jeeyenge har haal mein. 

 
   Sitaare  banen zamin per ya hon kahin aur, 
   Pairahan ho  soney  ka ya libaas e farhad, 
   Vaada raha ai zindagi jeeyenge har haal mein. 

 
  Ibadat  hai apna farz, qabuliat mabud ki raza, 

   Baada-e-talkh mile  ya miley  aab-e- hayat, 
   Vaada raha ai zindagi jeeyenge har haal mein. 
 

   Hasraten puri  hon meri ya mahroomiyaan milen, 
   Saahil  mile  kashti ko meri ya mile manjdhar, 
   Vaada raha ai  zindagi jeeyenge har haal mein. 
 

  Wasl ki ho shadmani ya shabehijran kagi 
           Phool murjhayen ke ghunche muskurayen dambad. 
           Vaada raha ai zindagi jeeyenge  har haal mein. 
 

  Ghamzada aayi qaza to  muskara ke mil ‘Ashok’,  
  Hairat se woh  bad naseeb, sar jhukaaye kaandha diye, 
  Vaada raha ai zindagi  jeeyenge har haal mein. 

 
216.  Haafize mein hain barson ke silsile,  

 Kuchh  mere, kuchh unke, kuchh  tumhare, 
Tabassum bhi khilta  hai tabhi,  
Jab chehre pe musarrat ho mukammal. 

 
217.            Kin kin gunahon  ki gavahi dun munsif tujhe, 

Khuda  khud gavah hai har gunah ka, 
Bari ho bhi jaaun teri adalat mein, 
Jaana hai khuda ke ghar wahan kya hoga. 

 
218.            Khuda  baksh unke gunahon ko, 

Ho sake to meri fehrist mein jord de, 
Ibadat to ki thi main ne, 
Saza bhi mujhko miley. 

 
219.           Rula ke jaate ho, chale jao, 

Ashq na baha pao na sahi, 
Kuchh saath  hi  lete jao, 
Hamdardi ka yeh tohfa sahi. 

 
220.            Kya karun is zindagi ka   

Jo ashk   ban ke rah gayi, 
Din raat ka  maajra tha,  
Lamhon mein guzar gaya. 
Lamhon ki zindagi se thak chukka hun khudaya, 
Chheen le  lamhe yeh  mujh se  apni ulfat mujhko de . 
 



 

 

221.             Hamdard bante  ho mere hum nava bano, 
            Zubaan  meri jo na  samajho dil ki suno, 
            Jazbon  mein  hai jo quwat lafzon main kahan, 
            Chhupaaye  ho jo bhi dil mein nigahen karen bayaan. 
 

222.            Rahbar o rahzan se bacha le ya rab, 
            Ghar mera  ho raushan ya jal ke raakh, 
            Abid hai insaan ya hai woh shaitan , 
            Bata mujhko mere aqa kya uski pehchan. 
 
 

223.          Bhatakti  phirtee hai dua dar ba dar kyun ai dost, 
                Khuda ki rehmat pe gar tujhko hai yaqin e mukammal.  

 
 

224.         Mohabbat  kar ke dekho zamana  tumhen miley, 
         Aur  zamane ki na ho chahat to khuda mubarak tumhen. 
 

225.         Mausiqi mein jo kashish hai woh  husn mein kahan, 
         Gaata aya  hun umr bhar khuda hi ka naam. 
 

226.       Sitaron se keh  do hamen yun na dekhen, 
         Falak ke makeen hain wahin per rahen. 

 
  Sitaron se keh do mere ghar na aayen, 
  Zyada  zarurat falak ko hai unki. 
  Khuda ka karm  hai mujh pe bahut 
  Kya karenge numayende uske bhala. 

 
  Sitaron  se keh do ke raushan hai bazm, 
  Fursat ho gar unhen to  shareek ho jaayen, 
  Muqabil woh honge idhar  bazm-e- yaaran, 
  Hamen hai yaqeen jeet yaaron ki hogi. 

 
 Sitaron se keh do chamakte rahen, 
 Rah raushan rahe safar kat ta chale, 
 Akeli na ho raat aur na tanhaiyan, 
 Thahare jaaye khushbu sahar hone tak. 

 
227.      Taqdir mein gar hai musht-e-ghubar, 

       Guzara to hum kar lenge, 
       Tujhe ai qismat kya kahen, 
       Zamin hai teri aur hum bedayar. 
 

228.     Lagatar chachahati hain chidian, 
      Parinde hain  duniya  mein  beshumar, 
      Sheron ko garajte suna hai kitni baar, 
      Kamzarf nahin , bas hain woh hoshyaar. 
 

229.     Vuzu  to kar lun vaiz namaz main padh lunga, 
     Ghutne  main tek chukka hun khuda hai mere paas. 
 

230.      Dua bheji hai tujhko maula, 
Nazaren lagaye baitha hun, 
Karam hoga kab aur kya , 
Haath phailaye  baitha hun. 



 

 

 
IItija   ka haq hai mujhko, 
Haq diya  hai tu ne khud, 
Zubaan hai meri yaqin tujh per, 
Bhatke kyon  hai dua maula. 
 
Jo bhi ho manzur hai maula,  
Haq hai tera fayyaz hai tu, 

      Main ne sirf  dua thi mangi,  
     Qabool na ho rahm hi sahi. 
 

231.    Allah hu Allah  hu Allah hu, 
    Zindagi  ko teri justaju, 
    Allah hu Allah hu Allah hu, 
    Paristish main teri karun, 
    Allah hu Allah hu Allah hu, 
    Jaan meri aur ruh bhi hai tu, 
    Allah  hu Allah hu Allah hu, 
    Sajde main sar jhuka ke karun, 
   Allah hu Allah hu Allah hu, 
   Mohsin hai jahan ka bhi tu, 
   Allah hu Allah hu Allah hu, 
   Dil mein tujhe main dhundun, 
   Allah hu  Allah hu Allah hu, 
   Jaan tujh pe nisar main karun, 
   Allah hu Allah hu Allah hu, 
   Na tera karam ho to jee na sakun, 
   Allah hu Allah hu Allah hu, 
   Tujh bin na kuch kar sakun 
   Allah hu Allah hu Allah hu, 
   Saans tujh bin main kaise bharun, 
   Allah hu Allah hu Allah hu, 
   Tujh se milta hai mujhko sukun, 
   Allah hu Allah hu Allah hu, 
   Tujh bin main chal na sakun, 
   Allah  hu Allah hu Allah hu, 
   Na sambhaale agar tu main gir hi padoon, 
  Allah hu Allah hu Allah hu, 
  Gunahgar hoon main dua kya karoon, 
  Allah hu Allah hu Allah hu 
  Hum tere hamara hai tu, 
  Allah hu Allah hu Allah hu, 
  Milunga tujhe ru ba ru . 
  Allah hu Allah hu Allah hu, 
  Allah hu Allah hu Allah hu.  
 

232.   Aaj ki  sham  jalne do yaro, 
Tanha hai shama jalne do , 
Aaj ki shaam  mahaul hai pur sukoon, 
Na parwana hai  aur na soze duroon. 
 

233.   Ittefaq nahin ke ashq behte hain ab talak, 
Shab e hijr hai zinda raat jawan hanoz, 
Yaad e maazi hai taaza aur zabt ka hausla nahin 
Guzistha kal ka  ta aaluq dil se  baqi hai  abhi. 



 

 

 
 234.       Na mili jagah  firdaus mein, na sahi, 

     Aashnayi  hai mujhko dar e maikade se 
 
     Milti nahin har shai  hasb - e- tamanna 
     Behlata hun dil ko apne khayalon  se. 
 
     Mehfil se uth kar chal diye na dua na salaam, 
    Rahm –o- rasm hogi kya is be rukhi se. 

 
       Taban hain sitare subah  hone tak 

     Umeed kya rakhun aarizi ada se. 
 

     Hausala baandhe huay pahunche hum ku e yaar  mein 
     Mil chuki thi khabar ye unko hamare raqeeb se. 

 
      Bezar huay is harkat e na gavaar se 
      Adavat nahin hai mujhko us bad naseeb se. 

 
     Ja chukka tha qafila unki bahaar ka 
     Khizan  ki bu aane lagi ashjar se. 

 
        Le kar ghata to aye dar-e-maikada  pe ka 
        Kya soch  kar chale  gaye veeraniyon mein hum. 

 
235. Darya ko hai talash samundar use  mila 
     Meri dua hai jannat-e- aala mujhe mile 
     Shayad milegi jannat lekin qraza ke baad 
                 Milta hai samundar darya ko fana ke baad 
                 Lekin zuroori ebadat khuda ki hi. 

   
 

236.         Fikr jaan ki nahin  ‘ashok’ jaana hai khuda ke ghar, 
   Reh jaayenge nazuk se rishte nazakat se pareshan hun main. 
 

237.        Jo na kar sakey  tum, us se farq kya pada, 
  Jo na tumko mila,  zarurat thi kya bhala; 
  Falsafa   zindagi  ka yehi hai yaro, 
  Haqeekaton ko har dum taslim karo. 
 

238..       Tu ne yaad kiya mujhe ai dost,                                                                                                                                      
              Teri yaad hi mujhko layegi,                                                                                                                             
 
  Kahin  chhin na jaye haafiza mera,   
              Teri yaad  ko main ne pinhaan kiya. 

    Teri yaad  hi mujhko  layegi,                                                                                                                      
    Teri yaad  ka behad sukriya. 



 

 

 
239.      Woh   ghar  hamare aaye kuchh anjaane se, 

Mehr e khuda qismat yun ho ala socha na tha, 
 
Istiqbal main is sa’at  ka kaise karoon 
Mehman ban ke aaye mezban socha na tha, 
 
Manane gaye  dildar ko ghabraye huay se 
Aur bhi kuchh  woh rooth rahega socha na tha, 
 
Hasraten utha ke chal diye ku e yaar se, 
Khwahishen banengi  dard, yeh socha na tha, 
 
Khuda ke ghar bhi jaayenge dabe paun se 
Dastak diye   dar  na khule socha na tha.  

 
240.      Fikr rehti hai mujhko jahan ki barabar 

Yahan ki wahan ki rehti hai barabar, 
 
Paimane ka miyar hota hai yaksaan, 
Kha jaati hain nazaren dhoka barabar, 
 
Sach kehne ki adat hai mujhko yaro, 
Humsafar woh  mera  har qadam barabar, 
 
Momin hun yaqinan ibadat hai barabar 
Khuda  ke jahan  mein muravvat  barabar, 
 
Maikade mein jao to jana barabar 
Shauq o saliqa ho barabar barabar, 
 
Vaaiz ho tum to parhez ho barabar 
Aayengi mushkilen suljhana barabar, 
 
Yaqin hai jo khud per to  himmat barabar 
Yaqin ho khuda  per to sukun ho  barabar, 
 
Latakta hai chehra  aashiq ka kyon, 
Gar mashuq ho maula to  nur  ho barabar, 
 
Koi maan ki khidmat kare to khuda bhi  
Us bande se karta hai ulfat barabar. 
 
Lutf uthao zindagi ka to har dam barabar 
Len den ka hisab to woh  bhi  barabar, 
 
Khushi aur  ranj ausatan  hain barabar 
Hisse mein jo aaye taslim ho barabar. 



 

 

 
241.    Naqaab  uthane  ki zarurat na padi 

 Chhupi nazaron se dil lagi hui, 
 
 Tabassum ke rang hain hazaar 
 Unke rangon se pehchan  hui. 

 
 Behki zulfon mein hum kho gaye 
 Vapasi ki arzu na hui, 
 
 Un ke chehre pe nur  tha aisa 
 Hasid husn ko jalan si hui. 
 
 Milti julti hai surat hur se 
 Ibadat ki tauhin na hui, 
 
 Kali banti hai phul  har haal mein 
 Jawani teri jeet hi jeet hui. 

 
 Mehr hum pe jo hui aqa 
 Raqibon pe kyun na hui, 
 
 Haath thame huay  chal diye 
 Ishq jeeta ruswayi na hui. 
 
 Qurbani ka naam hai mohabat 
 Jaan  di per haar na hui, 
 
 Shama ko gila hai aftab se ‘Ashok’  
 Ke raat bhar jali per tasali na hui . 
 

242.     Gulon ki mehak per mat jao 
 Murjha bhi  jaate hain, 
 Dilon mein agar khushbu pao 
 Jahan aabaad rehte hain. 
 

   243.          Namaz padhi haath  jode main ne kya na kiya 
 Teri himayat mein duaen keen main ne  sab kuchh kiya, 
 Gar manzil  tujhe na miley  meri kya khata 
 Yaqeen-e-kamid tha tujh pe mujhko  magar ye kya hua. 

 
             Kidhar bhatak rahi hai tu mujhe  to bata 
 Kis rah pe mil gaya tujhe kaisa woh maikada, 
 Ibadat mein  miley surur mai mein woh kahan 
 Pahunchta hai khuda qarib  chhorde   jo jahan. 
 
             Zeba nahin hai tujhko rah se yun bhatakna 
 Gar pahunchi hai tu jannat aur khuda hai mehrban, 
 Sabir hun main yaqinan tu samajhna ise naseeba 
 Bagh e rizwan ho pahunchi sabr tujhko bhi mubarak. 

 
             Dastak tu deti rehna  muntazir apni baari ki, 
 Sunega baari baari sunega woh sabki, 
 Sadiq ho iltija to laute na be sila, 
 Jaana na kahin aur qaaim rehna tu wahin. 
 



 

 

 
244.      Kyon rota hai dil,  poocha hai kabhi dil se , 

 Hasraten jo bhi hon  ashkon mein hai sukun, 
 Behne do inko yaaro bhar  ata  hai dil  , 
 Haq inka  barabar hai  dil ke sukun per.  
 

   245.      Ahd e vafa  karo  tum khud se, 
 Ke dagha  khud ko na dena, 
 Sukun  ka raaz yehi hai yaaro, 
 Bano apne hi aashna. 

 
 Jo khud ko dhoka   de  sakey, 
 Etmaad us pe hoga kya, 
 Yaqin  ke qabil woh hai nahin, 
 Us se dosti karoge kya. 
 

246.      Taare zamin per zamin per rahen, 
 Falak se kya vaasta woh jahan hain  alag, 

 
 Jamal ho zamin per ya raushan aasman, 
 Haseen  hain donon  andaz hain alag, 

 
 Baraste hain badal tarasta  hai insaan, 
 Rotey hain donon andaz hain alag, 

 
 Chamakti hai  bijli manind e chashm e hur, 
 Jhulasna hai muaiyan andaz hain alag, 

 
 Gulshan mein ho raunaq  dilon  mein bahaar, 
 Musarrat hai mukammal andaz  hain alag, 

 
 Bahe aankhon se lahu ya  khun e jigar se 
 Jaan jaati hai yaqinan andaz hain alag, 

 
 Mai parasti ka surur aur naghma e sufi, 
 Alaamat e sukun  donon  andaz hain alag, 
 
 Maikade ke jalwe sajdon ki bakhshish 
 Ibadat hai jannat andaz hain alag. 
 
 Khaali karna hai jaam ya kiye ka bharna, 
 Ibadat hai  jannat andaz  hain alag.  

 
 Jaam karna ho khali  ya kiye ka ho bharna, 
 Faraaiz hain donon andaz hain alag, 

 
 Bheek  maange   gharib, talabgar hai amir, 
 Faqeeran  ke taur o tariqe hain alag, 
 
 Insaan se mohabbat ya paristish e khuda, 
 Manzil hai ek andaz hain alag. 
 

247.         Kuch  aise dhundla hua maazi, 
 Kabhi tha bhi kya  woh saraab mera, 
 Waqt woh kuchh  aur tha, 
 Us waqt mein  kya main bhi tha . 



 

 

 
 Woh  main kahan woh jahan  kahan, 
 Woh main jo the main ab na  raha. 
 Jo ab hun main so main tab na tha,  
 Yeh ab aur tab ki baat to samjha.  
 
 Bahaar ab bani khizan , 
 Kal ne pattiyan gineen, 
 Chalne ko baitha hai baghban, 
 Na jaane kab na jaane kahan. 

 
 Manzil  aa chuki hai qarib 
 Kya thi manzil  khabar nahin, 
 Talaash e manzil, bebas insaan, 
 Kya yehi hai mudda yehi jahan. 

 
 Khuda ka is mein zikr nahin, 
 Kya use meri fikr nahin, 
 Yeh maajra hai kuchh alag, 
 Jis ki mujhko samajh nahin. 

 
 Hairat angez  yeh silsila , 
 Yeh kal aur aaj mein  farq hai kya, 
 Woh  kal tujhe jo na yad karey, 
 Woh  kal main ne kaise jiya. 

 
 Yeh aaj ka daur kal kyun na tha, 
 Tujhe kal ne kyun na yad kiya, 
 Woh ghadi ab laut  ke na aayegi, 
 Woh suin wahin reh jaayegi. 

 
 Kar le tu  kuchh  aisa maalik, 
 Yaad tujhe  har dum Karen, 
 Bande  tere saaton jahan, 
 Budhe, jawan,  natwaan. 
 

248.      Haath  zindagi ka  thame huay, 
 Gulshan  mein  main chalta gaya, 
 Dosti ka haath jab na mila , 
 Main khud  se yaari karta gaya. 
 

249. Zaruri nahin hai  har baat ko samajhna, 
 Jo samajh  mein aaye  usay hi karna, 
 Maqsud  e ilm yehi hai  yaaron, 
 Andhere mein  shama  bhi saath rakhna. 
 

250.      Jo kisi ke samajh na aa sakey, 
 Us sukhan  ka kya hai faaida, 
 Main  likhta hun faqat is  tarah, 
 Ke jo padhe samajh sakey. 
 
 

251.      Shabnam ko palkon se uthao , 
 Nami ko nami se milao, 
 Rona dhona kya hai yaaron, 
 Aasmaan ko zamin se milao. 



 

 

 
 Jahan ko ek banao , 
 Sabko sab se milao , 
 Rehmat sab khuda ki hai, 
 Kya mera kya tera batao. 

 
 Laaye thay  kya jahan mein tum, 
 Jaan bhi thi  bakhshish khuda ki,, 
 Khali haath aaye thay, khali haath hi jaaoge, 
 Pahuncho  tum karib – e- maula,    
 Kafi hai bas itna yaro. 
 

252.        Bhatak  rahe hai andhere mein,   raushni ki  talab, 
   Dil mein  jhaank kar ke  dekh, nur e khuda tujhe miley, 

  
  Shama ki lau hai  aarizi, saya bhi uske saath, 
  Jalwa – e- khuda  hai mustaqil aur dil hai  tere paas  

  
 

253.      Mai  ka kya  mazaa gar  jaam  na ho, 
 Jana  samandar paar  aur  safina na ho, 
 Dua pahunche kaise khuda ke ghar, 
 Rahnuma bane kaun gar  ibadat ki na ho.  
 

254.     Dabe qadmon ki aahat  kaisi,  
 Dheemi  lau yeh  kaisi,  
 Saaye dikh rahe hain  mujhko, 
 Zindagi teri yeh chaal kaisi. 
  

255.      Do char ghunt pila de , 
 Zamana  woh phir  dikha de, 
 Qadam dagmaga rahe  hain ab, 
 Hafiza  phir se taaza kar  saqi. 
  

256.        Aankhen khuli rakh' Ashok'  
        Abhi  jahan dekhna baqi hai, 

 Jahan jab tujhko dekh le, 
 Faisla kar lena tab.  
  

 257.  Khud parasti mein khoya hai   insan ,                                  
 Zindagi ki buniyad hai marasim, 
 Auron ki socho. 
  
 Hifazat  karo  apni, 
 Jis rah pe chal rahe ho, 
 Us rah ki socho.  
  
 Chaploosi ka  yeh  daur, 
 Munafiq hai insaan, 
 Zameer ki socho. 
  



 

 

 
 Chehre  be naqab, 
 Be ghairat  andaz, 
 Haya ki socho. 
  
 Zamana woh bhi tha,          
 Sharafat tha naam mera, 
 Ba muravat jahan, 
 Kuchh to socho. 
  
 Be dard hai yeh duniya, 
 Marham ki  talash, 
 Hamdard ki socho. 
  
  Rind hai pur kaif, 
 Nasha woh arizi , 
 Ibadat ki socho. 
  
 Din O mazhab ki socho, 
 Manzil hai sabki ek, 
 Khuda ki socho. 
 

258.       Kaise rakhun hisab unke zulmon ka, 
 Sitamgar woh aisa zakhm bharte gaya, 
  
 Shikwah kiya jo main ne to kehne laga  zalim 
 Kuchh aur ashk baha lo daag mit jaayega, 
  
 Hamdard  woh mera, ya raaz daar e sitamgar, 
 Chhalak jaaye jo mai subu se, etmad uspe kaisa, 
  

259.      Raunaq ho maikade mein, 
 To saqi  lage haseen, 
 Husn seerat hai dosto 
 Chehron se kya vaasta. 
  
 Be naqab  na kar dil ko ‘ashok’ 
 Be iman  hai dil  
 Chahne laga hai  tujhko 
 Apna  dushman na ban. 
  

 260.         Dardnak  sham thi  firaq woh kaisa, 
 Chahat ke daur se guzra hua ashiq na raha, 
  
 Junoon hua to  hoshmandi se mili nijaat, 
 Saghar mein bada peene ka shauq na raha, 
  
 Bebas  woh kucha -e - yar se maikhane ko ho liye, 
 Arbab - e - basirat maujud they saqi na raha, 
  
 Lazimi tha ulajhna  zulfon  mein thi mehak, 
 Chalna tha gulshan mein gulon ka zauq na raha, 
  
 Sajde kiye itne gunahon ki rah per, 
 Zavaal -e ikhlaq hua aisa  khuda parast na raha, 
  



 

 

 Chal diye woh yaar dost  na jaane kahan 'ashok',  
 Yaaden  hain mit chukin armaan na raha.  
 
261.            DUA               
  
 Woh bhi dua  jo bhatakti phire, 
 Darbadar har jagah dastak dete huay, 
 Insaan hain sab shaitan  bhi shamil, 
 Neki o badi hai sire se sire, 
  
 Pachunche   khuda tak woh bhi dua,  
 Gar na  ho qabool to bhi dua, 
 Rehmat ke qabil bana lo  khud ko, 
 Yaad kar lo khuda ko hai  woh bhi dua.  
  
 Kuchh bhi na mango woh bhi dua, 
 Karam hai mukammal so dua hi dua, 
 Har dum mein baitha lo khuda  ka  naam  
 Karey har saans phir dua ka hi kaam. 
  

262. Woh sitare  dikha do, 
 Woh nazare dikha do, 
 Woh guzre zamane 
 Mujhko phir se dikha do, 
  
 Chal chalen kahin aur mere humdum, 
 Jahan  khushi miley aur gham na ho, 
 Dhund kar woh jahan. 
 Chal chalen meri jaan. 
  
 Woh  jahan na mile kahin aur chal chalen, 
 Saanson ke sahare kahin aur chal chalen, 
 Zindagi ne to saath dena hi hai, 
 Zindagi ko bhi saath lete chalen, 
  
 Zamin  per  chal kar to dekha liya, 
 Asmaan ko bhi chal kar wahin dekh len, 
 Woh jahan hai kaisa woh majra  kya, 
 Chal kar  wahan kuchh naya dekh len, 
  
 Neela  jo lagta  hai yahan se mujhe, 
 Uske rangon ko chal kar wahin dekh len, 
 Parinda tu ban  saath main bhi udoon, 
 Hawaon ke sahare  chal ke bhi dekh len, 
  
 Sitaron se mil  kar sitare banen, 
 Chamakte rahen is jahan ke liye, 
 Raushan ho falak farozan ho zamin, 
 Chal itna to kar den is jahan ke liye, 
  
 Aur yeh bhi na ho  gar mere hamsafar, 
 To chal kisi aur rahguzar pe chalen, 
 Jahan teri  na meri  justaju  ho kisi ke, 
 Zamane ki taarikh  mein  naam likh chalen. 
  



 

 

 
263.               Tum ho zarur per raho kuchh yun, 

 Hote huay  hone ka ehsas na ho, 
 Dil ho nashad chehre pe muskaan, 
 Aankhon ki nami numayan na ho, 
 Yaaron  ki ho mehfil raunaq ho yun, 
 Ghairon  ko hone  ka  andaz na ho.  
 Kuch kehna  ho tumko to  zuban shaista, 
 Alfaaz hon shirin talkhi na ho, 
 Banao  shandar zindagi  ko aise, 
 Shan per tumko  apni takabbur  na ho. 
  

264.          Beh rahi hai zindagi  manind –e-mauj-e- samandar 
 Dil ki dhardkanen sunin sukut humko na mila, 

  
 Dair- o- haram  se guzar ke bhi tashnagi  na bujh saki 
 Maikhane  rah mein they hazar bedar saqi na mila, 

  
 Yaad ham ne khul ke ki, mohabbat ki to be dhadak 
 Sanam ka dar to mila   khud sanam na mila, 

  
 Vaasta pada  gulon se humko khar  humko bhi miley 
 Chubhan dil mein rah gayi per sukun na mila, 

  
 Rafta rafta chal ke bhi rah mili to ittefaqan 
 Har jagah dhunda tujhe rahnuma tu na mila, 

  
 Raat aur din ka majra  samjhaye kaun kaise ‘ashok’ 
 Jiya  hai tujhko zindagi raaz tera na mila. 

  
  Nikle they ghar se ya khuda  justaju teri hi thi, 
 Tujh se milna na hua tera na  nishan mila.  
  

265.          Aasman ki thi kismet ke chand aur tare sabhi  hain wahan, 
 Poochna  hai mujhko us  se  arz mahroom kyon  iski kya hai khabar, 
  
 Kya khata hai zamin ki ke woh in andheron mein  doobi rahe, 
 Raat raushan rahe uski dil ki mere  ab hai yehi dua, 
  
 Baarish  padti hai zamin per to usi ki meher se , 
 Bebas roti aur hai sookhi zamin, yeh kaise hua, 
  

266.         Na pahunche kabhi kisi ke dil tak, 
 Dhadkanen na sunin kabhi  kisi ki, 
 Hararat  to hui hogi  yaqinan, 
 Khabar hum tak na pahunchi kabhi kisi ki. 
  
 Jee li  hai  hum ne zindagi, 
 Barson ki dastan khatm hui, 
 Chand lamhon ki chap hai baqi, 
 Yaaden  na  rahin kisi ki. 
  
 Sila na mila to kya hua, 
 Fikr sabki har dum rahi, 
 Vasta raha zarur sabse, 
 Shukr hai zarurat na padi kisi ki. 



 

 

  
 Ehsaan faramosh nahin hun malik, 
 Karam tera raha hamesha, 
 Chaaha auron ko  bhi  jahan mein, 
 Justaju  na hui kabhi kisi ki. 
  
 Maana ke bande hain sab khuda ke, 
 Neki o badi donon hain sab mein, 
 Koshish rahe tumhari yeh doston, 
 Burai na ho kabhi kisi ki. 
  
 Ulajh  jao gar zindagi mein, 
 Miley rasta  tumko wahan se, 
 Dil ki suno usi ki hi mano, 
 Hidayat kya karegi is mein kisi ki. 

  
267.            Kar le jo chahe musafir, 

 Sabr  har haal karna hoga, 
 Manzil tujhko na miley, 
 Yaqin khuda pe karna hoga. 

 
 Chalta chal tu rah pe apni, 
 Rahguzar pe chalna hoga, 
 Rah mein jo bhi mile musafir, 
 Dosti ka haath badhana hoga. 
  
 Bhule bisre raahi hon, 
 Hamsafar to ban na hoga,  
 Rahnumayi  mango to khuda se, 
 Dua ka asar hamesha hoga. 
  
 Chalte chalte gar thak  jao, 
 Aram tumko karna hoga , 
 Kat jayega safar tumhara, 
 Manzil ko qarib aana hoga. 
  
 Takraye gar bad e mukhalif, 
 Saans usi ka lena hoga, 
 Thamo haath usi ka musafir, 
 Us ke saath  hi udna hoga. 
  
 Le jaaye woh jahan bhi tumko, 
 Rah uski apnani hogi, 
 Rukh woh apna badle jab bhi, 
 Shukriya ada karna hoga. 
  
 Phir se rah sambhalo apni, 
 Manzil tak pahunchna hoga, 
 Himmat haar ke baitha insaan, 
 Kuchh na milega kuchh na hoga. 

  



 

 

 
 268.               Chalta rah musafir chalta rah, 

 Manzilon ka kya thikana chalta rah, 
 Yun kam na hongi duriyan, 
 Zindagi hai ravan chalta rah. 
  
 Maazi tera guzar gaya, 
 Jeena  tujhko haal mein 
 Kal ka daman tham ke, 
 Aaj ki raat chalta reh. 
 
 Dagmagate hon qadam, 
 Hamsafar ki kar talash, 
 Mushkilon ko baant kar, 
 Muskura  kar chalta  rah. 
  
 Sahil  tujhko  na miley, 
 Maujon  ka intezar kar, 
 Laut  jayengi  yeh  zalim, 
 Yaqin rakh aur chalta rah. 
  
 Ghabraye kyun toofan  se raahi, 
 Safar to tai karna  hai, 
 Rahbar  banenge naqsh e pa' 
 Musafir tu to chalta rah. 
   

 269.  Dar O deewar ka rishta hai yaqin per, 
 Hone na hone se hota hai kya, 
 Haami ki chahat hoti hai sabko, 
 Sahara bano zarurat na ho kisi ki, 

  
 Mukammal  bharosa khuda  per tumhara, 
 Sirf  sajde karo tum   usi ke, 
 Rahm bhi uska aazma kar dekho, 
 Vaaiz  na saqi na minnat kisi ki. 
  

 270.         Abr  chhupaye mahtab ko, 
 Mahjabeen ko naqab, 
 Jal rahi hai dil mein aag, 
 Maikade mein sharab. 
  
 Saqi woh hai lajawab, 
 Har dard ka us pe hai  ilaj, 
 Peena hai mujhko be hisab, 
 Marham   qaza jo bhi mizaj . 
  
 Kya chhupa  raha hun main, 
 Raaz mere dil mein kya, 
 Dastan meri  hai saamne, 
 Lekin kisi ko yaqeen kahan. 
  
 Raushan zamin syah falak, 
 Zahn mein kuchh zuban alag, 
 Jhoome khizan bahaar mein, 
 Biyaban mein gulistan. 
  



 

 

 Beshumar zindagi ke mord, 
 Kahin udherd kahin jord, 
 Khud ko na samjha saka, 
 Kya bataun kya hai majra. 
  
 Jo dikhta hai so hai nahin, 
 Jo na dikhe so pinhan, 
 Ajab yeh duniya hai ‘ashok’, 
 Kya chhupa hai  kya ayan. 
 
271.        Miley  hum se  barson baad  woh  samandar paar, 
   Sahil  pe baithe huay  hawaaon mein lehren  theen. 
  

       Baat ik raat ki thi guzre  zamane ka zikr  hua,  
       Hasraten theen utavali per sharm o haya be naqab na theen, 
  
       Woh chutkale woh shokhian betab dil ki bechainian, 
       Kehne ko tha bahot kuchh be zubani ki adchanen bhi theen. 
  

       Nigah  se jab nigah mili dilon mein valvale uthe,  
      Shor o ghul  ke alam mein hararart thi  saansen na theen, 
  

           Husn o shabab ka mel hua ghazab ka woh mahaul  tha, 
     Khatm  honay pe aayi  raat kahaniyan  hanoz theen, 
  
      Kashti   e zindagi mein baith kar  vapas hum laut chale 

            Haal  ki maujon mein pahunch kar yaaden  phir baqi na theen. 
  

 272.            Ja hawa  mujhko tang na kar hawaein na mujhko de, 
                      Bekhudi mein kho chukka hun bedar na mujhko kar, 
  
                      Jan baqi hai hanoz dilase na mujhko de, 
                      Bheja hai tujhko kisne sach bata rahzani na mujhse kar, 
  
                      Hasraten hain mit chukin hawaein  na unko de, 
                      Bure hain haal bure sahi zinda na mujhko kar, 
  
                      Josh tera  main dekh chukka toofan na mujhko de, 
                      Giradab mein kashtiy e zindagi pareshan na mujhko kar, 
  
                      Us paar  pahuncha  mujhko   vaade na mujhse kar, 
                      Vaade shikan mil liye mehr itni tu mujh  pe kar, 
   
                      Na ho sake  tujh se yeh saansen na mujhko  de, 
                      Aane de phir qaza ko tu zehmat yeh mujh pe kar. 
  
 

273.       Nigahon se nazren mila kar to dekho, 
       Uljhi hui zulfon ko suljha kar to dekho, 
       Qarar aaye na kisi ko mohabat mein yaaron, 
        Kitni bebas hai ulfat dil laga kar to dekho, 
  
     Mohabat na ki ho to kar ke to dekho, 
     Ibadat e ishq bhi kar ke  dekho, 
          Jannat na miley, qarib pahunchoge zarur, 
          Mukhtalif hain rahen chal kar to dekho. 



 

 

  
         Sitamgar ke chehre ka nur  to dekho, 
         Honton pe tabussam ki raunaq bhi dekho, 
        Hai is qadar bala ka ghuroor-e- husn tumko, 
        Sar utha  kar na chalna falak jhukta dekh. 
  
                  Jaan hoti hai apni  use de  kar to dekho, 
                  Tapakta  lahu khun –e- jigar de ke dekhi, 
                  Mar mitne ka  lutf kitna  gehra hai yaaron, 
                  Qurban  ho kisi  per aazma kar  to dekho, 
         
       Zindagi hai kya  jee kar dekho, 
              Maikhane mein  hosh uda  kar bhi dekho, 
              Rahnuma miley tumko shukriya  karo ada, 
             Justaju ho khuda ki sada de kar  dekho. 
  

 274.          Zakhm nasur  hai bhar  do yaaron, 
             Haafiza mujhse chheen lo yaaron, 
             Tham  jaaye waqt  to milta hai sukun, 
                          Haal hi mein rahun maazi  to khatm hai yaro. 
  

275.         Aasman mein hon  sitare  raushan rahti hai zamin, 
   Raat ke dikhte nazare gar aftab na hota, 

  
      Saqi  mila maikhane mein  jaam khali mila, 

   Nazren milayin  hotin  us se  yun tashna na hota, 
  

    Gar  samajh liye  hotey  ishq ke dao pech, 
     Chashm numai na karte log dil beqarar na hota, 

  
           Chaha na hota itna tujhko itna pyaar na hota, 
           Teri girift mein ai zindagi yun giriftar na hota, 
  
 
         Sajde kiye duaen bhejin tere dar pe maula, 
         Na kiya  hota hum ne yeh sab gar  aitbaar na hota, 
  
          Zindagi jo aish o ishrat mein bhi basar hoti ‘ ashok’ ,  
          Na qabil e ibadat  rehta  na karam ka haqdaar  hota. 
  

       276.             Kya milega  tumko hosh mandon se yaaron 
   Junoon hum jaisa ,  hasraten bhi vahi, 
   Jaam ho khali ya subu mein sharab, 
   Pyaas mit ti  hai bujhane se, jalna bhi vahi. 

 
  Qismat se kya shikayat naseeb hain apne apne 
  Do gaz zamin tumhari hamari bhi vahi 
  Maikade ki raunaq ya jalwa e husn 
  Deewana karte  donon nasha  bhi vahi. 

 
  Samandar ki  maujen ya be qarar dil, 
  Justaju hai sukun ki manzil bhi vahi 
  Kya sach kya jhut kya  anjaana   ‘ Ashok’ 
  Bagh e jannat  hai haqeeqat mudda bhi vahi.  



 

 

 
 

277.   Woh hasna woh rona  woh dil ka lagana, 
  Hafize mein hai  abhi  wo guzra  zamana, 

  
  Woh yaari woh  dosti aashiqi ka bahana, 
  Chaman na raha na raha woh zamana, 

  
  Chaman  mein bahar -o- khazan ka aana jana, 
  Chaman woh  kahan ab na woh guzra zamana. 
  
  Woh  milna woh julna woh tera rooth jana , 
  Woh  mera bulana woh tera na aana, 

  
  Na saqi  mila na maikade ka thikana, 
  Na hai woh sharabi na woh guzra zamana, 

  
  Bhar  jaate hain zakham  unhen na batana,  
  Badalta hai waqt meherban   hai zamana, 

  
  Yaad kar le 'Ashok' teer e nazar ka nishana, 
  Na rahi woh jawani na raha woh zamana, 

  
  Bhula hun khud ko yaad  mujhko dilana, 
  Aaina  dhundla kahan  gaya  woh zamana. 

  
 
278.      Chale aao sitaro  muntazir hun tumhara, 

  Mere dil ke  andheron ko mita kar ke jao, 
 

  Raushan hai tumhara aabaad mujhko bhi karo, 
  Syah raaton ka naqab saath apne tum lete jao, 
  
  Timtimane ka saliqa mere dil ko  sikhla do, 

         Meri nazron mein chamak  tum apni chhordey jao, 
 
  Rahzan nahin hun main ke falak se tumko chheenun, 
  Qismat ka mera hissa sitaron tum de ke jao, 

  
  Pahuncho jahan  bhi tum yaad mujhko bhi karte rehna, 
  Inayat tumhari yaaron vaada yeh kar ke jao. 

  
  279.  Kis umeed  pe chalta chalun, is rah pe main vaiz bata  

  Jis  rah  pe na tu mila, na tera  banda mujhe mila. 
  

  Raunaq e  maikada se hat kar, guzri hai zindagi meri, 
  Na teri rah ka na  jahan ka surur  mujhe mila. 

  
  Vada kiya etdaal ka, to  parhezgaar baney rahe, 
  Zaval e ikhlaq to na hua, bhala bhi mujhe na mila.  

  
  Qismat ki rah pe chal diye, naseeb apna  dhundne, 
  Gulshan mein baghban na mila, na kahin  ashian mila. 

  
  Munh pher ke woh chaldiye,  na dua na salaam, 
  Is be rukhi ka kya  sabab,  iska  jawab    na mila. 



 

 

  
  Chhup kar baadalon  se, aa pahunchi hai baarish  ghar mere, 
  Pyaas bujhane, ya mujhe mitane, iska jawab  na mila. 

  
  Chal  hawa tu  hi bata daur kis taraf ka hai, 
  Saath chalun ya na chalun jawab iska  na mila. 

  
  Kehte kehte  ruk gaya,  darte  darte keh diya, 
  Jaan hai teri, le le  yaaran, jawab iska bhi na mila. 

  
  Dil mein valvale uthe hui maujhon ki bahaar 'Ashok', 

  Bechainian jo un mein theen sukun unko aakhir mila.                                                                           
280.          Unhen naa kahun ya main han kahun , 

                  Kahun    unhen to main kya kahun, 
                  Jo woh na sunen to main kya kahun  
                  Aur jo dil na maane to main kya karun. 

  
 281.          Woh sharabi kya woh kababi kya  
                  Woh  maikade ki gulabi kya, 
                  Jo yeh na bata saka yaaron  
                  Saqi  ka mai se rishta kya.  

  
 282.          Apne aap ko bacha le dost  
                 Dagmaga rahi hai zamin, 
                 Sawaal zalzale ka nahin iman bacha le ' Ashok'. 

  
 283.          Tum hassen ho zarur ke chashm  mere hain jawan, 
                Tum ho to gul per chaaron taraf hai biyaban. 

 
 284.          Unki kahi na mani na apni kahi suni, 

  Kya zindagi hai jaani na kabhi suni na mani, 
 
  Baad -e- saba jo aayi baharon ke rang woh layi, 

   Inayat  hai uski yaaron rang hum pe bhi chhord chali woh, 
  

  Giley  karun to kis se kehne ko na kahani, 
  Maazi main  dekh chuka hun aage  ki kis ne jaani, 

  
  Keh do saba se yaaron isi rah se phir woh guzre, 
  Chand lamhon ki ho  mohlat yeh raat  phir se  guzre, 

  
  Aur,  maan le gar tu  janam   to gulistan tujh pe  nichhavar, 
  Ga de ghazal tu  yaara aashiq hun main bhi tera.  

  
 

  285.  Gar jana hai us paar musafir yaqin ka hona zaruri hai 
 Dair  o haram ya maikhana zindagi aana jana hai, 
     
 Yaari  dosti  milna  julna  yeh to sab bahana hai, 
  Mile jo tujhko  ghair safina us paar  phir bhi jana hai, 
  
 Maujon ka shor  ya  sukut e  samandar is ka kya thikana hai, 
 Kismat sabki apni apni soton ko bhi   jagana hai, 
  
 Ghamza nakhra uljhin zulfen haseenon ki nishani hai, 
 Mohabbat mein unka itarana tariqa yeh  purana hai, 



 

 

  
 Matlubah maikade ka yaaron jaam aur mai ka hona hai, 
 Surur miley ya na miley saqi ka kaam pilana hai, 
  
 Hosh o hawaas ud bhi jaanyen rind ka kaam to peena  hai, 
 Dawa  ban jaaye sharab kab iska kya  thikana hai, 
  
 Kal aur aaj mein farq hai kya,  yeh tujhko  batana hai ‘ashok’ 
 Jo beet gaya  so beet gaya   ab ik  naya  zamana hai. 
 

 286.         Pila de saqi pila de  be hisab 
 Phir  aaram to paimane ko bhi  karna hai 
  
 Andheron se kya  shikayat   naseh 
 Shama jalti hai andheron ki badaulat  
  
 Gunahon ka  shukr guzar hun  mukammal , 
 Aashnayi na hoti  varna  mehr  e  khuda  se 
  
 Dil e  naadaan  pareshan kyun hai is  tarah, 
 Samajh kise  hai  kya is jahan mein yaaro. 
  
 Kitne  na samajh  hotey hain  dana, socho, 
 Aql hoti hai kitni na paidar yaaron. 
  
 Zamin per baithe takte hain aasman ko, 
 Kis ne dekha hai jahan sitaron ka yaaron .  
  
 Bas  jaate  hain jo  dil mein, karam unka  hi maaniye, 
 Zindagi  hai ik haafiza,  haafiza hi sab kuchh yaaron.  
  
 Kis  shaan kis shaukat  ki baat karte hain log, 
 Reh jaate hain khandar zamane mein  'ashok'. 
  
 Dagha deta hai insaan to mahz khud ko , 
 Yaqin auron ko na ho,  dagha kya doge  yaaron. 
   

 287.         Woh  saansen  kahan  woh  mehak  kahan  woh andheri  raat ke zulf  kahan, 
 Na woh  raat  rahi na woh baat rahi haafiza mein ab na woh bu rahi.  
  
 Hamen yaad hai woh zid teri woh shokhiyan   woh ghamza tera, 
 Tujhe  yaad kiya ya na  yaad kiya  us yaad ki na  baat rahi.  
  
 Chaaha hai  tujhko  be  hisab chaaha hai tujhko zindagi, 
 Na woh dil lagi na woh arzoo na hi dil mein woh be kali  rahi. 
  
 Jaan to maikade mein thi waqt tha  be hosh, 
 Na woh  jaam  raha,  na woh mai rahi, na woh do ghadi ki hansi rahi.  
 
 Milte they  tumse chhup kar hum woh milna ab  kahan gaya, 
 Kho gaye  hain rah mein rahi na woh dosti  na yaari rahi. 
  



 

 

 
 Dozakh ki aag  ya sukun e jannat na dar raha na umeed rahi, 
 Kis qadar  main gir chuka hun fikr  jaan ki bhi na rahi.  
  
 Chalte chalte  thak gaya  hun  rah baqi hai 'ashok'  
 Dooriyon  ka shikaar ban kar  talaash e  manzil   na rahi.  
  
 Aa qaza  muntazir  hun  tera jahan tera bhi dekh lun, 
 Dekh li hai yahan ki raunaq baad e saba bhi  na rahi.  
 
288.      Is qadar bahk gaya hun 

Sanjeedgi se lagao nahin, 
Kahin aur jaane ki chah nahin  
Roney ka mujhko shauq nahin, 
Jahan hai yeh ajeeb o gharib 
Muflis o amir donon qarib, 
fitrat hai  yeh  hansna rona 
Ya cheez kuch aur mere hum dum, 
Dil behlaane  ke tariqe  alag 
Sukun bhi milta hai donon mein alag, 
Guzara hota hai mera hansne se dosto 
Zarurat  kya mujhko rone ki dosto. 
 
Rona bhi hoga to hans ke roenge 
Dekhenge log hairan bhi honge, 
Yeh insaan hai kaisa yeh majra hai kya 
Rone ka hansne se rishta hai kya. 
 
 

289. Dhai saal ka bachha 
Paise ke peechhe bhage, 
Chavvani thi  uske haath 
Athanni ke peechhe bhage. 
 
Sabaq hai is mein yaaro 
Yaqin ise tum  jaanon, 
Navasa hai mera yaaro 
Duniya aaj hai aisi, 
Paise ko  khuda maney. 
 
Gayin  kahan woh naadaaniyan  
Ma baap ki pareshanian, 
Bacha hua khud mukhtar  
Paise ne banaya  use bedaar. 
 
Gaye woh din iman ke 
Gayin  woi raaten chain kin, 
Mere jahan ko kya hua 
Bachpane ko kya hua 
Khel kud ke din kahan 
Na woh din rahe na woh shauq rahe, 
Badal gaya hai  daur  ab 
Hamin ko badalna hoga yaaron. 



 

 

 
 

290.     Na jaante huay  bhi tujhe pehchana hai 
Tujhe ai zindagi hum ne khub  jaana hai. 
 
Aaye  ho dabe paon to yun hi rehna, 
Rukhsat ki ho ghadi khamosh rehna, 
 
Hai tauba  kyun karna  shor kis liye 
Na tu hai,  na kabhi thi  apni, phir rona kis liye, 
 
Ghair  ko samjho  dost to ghalat fehmi apni 
Dauran e safar ho aashnaayi to  kismet apni, 
 
Hanste gaate chalte rahe  tere saaye mein 
Na aage badhe, na peechhe hatey,  chalte rahe  saath tere, 
 
Rishta hai tujh se chah ka, rishta hai nazuk 
Lagaam kiske   haath  aur kiske chabuk 
 
Paidal kaun, savaar  kaun, teri rahguzar mein  
Qusur  hai kiska kis liye, kiski hai khata, 
 
Na ho  jawab na sahi samajh lunga dast e qaza, 
Yaqin ke qabil tu hai nahin, yaqin  ke qabil khuda, 
 
Jaan nikal bhi jaaye to  kis baat ka rona yaaro, 
Dard to sirf   tark e  yaar  se hota hai yaro, 
 
Jo apni na thi kabhi us pe kya ranj 'ashok', 
Uske  rukne jaane se to kuchh nahin hota hai.  
 

291. Kis qadar  andhere mein ujala 
Kis qadar pareshan raat ka deewana, 
Naqab utha kar na dekho  raushan  hai jahan 
Be naqab  ho  chehra to andhera kahan. 
 
Zulmat ka ho junoon naqab  na uthao 

   Poshida chehron pe yaqin hai zyada, 
   Dhoka  kya hoga  gar  nazar na aayen 

Mayusi na hogi gar naqab na uthao. 
 
Rehne do mujhko pinhan naqab   mera  libas 
Aadat nahin mujhko be naqab  na karo, 
Bana  rahega junoon tumhara  
Qayam rahe ga iman hamara. 



 

 

 
 
292.      Haafiza  gar chhin na jaaye  to main jee na sakun 
 Aur yaaden  na hon to jee kar main  kya karun. 
 
 Dubti  hai  kashti to  dekhe  hai aasmaan, 
 Dekhe  hai jahan mujhko khudaya main kya karun. 
 
 Haafiz khuda  tumhara to  saath main bhi chal chalun, 
 Miley  na manzil mujhko  to bhala main kya karun. 
 
 Ibadat  ki hai main  ne dua ka asar to hoga, 
 Na miley taskin  jahan mein to main kya karun. 
 
 Tanha rehi hai raat  meri guzarne ka naam na le, 
 Chalti  rahey baad e saba to  main kya karun. 
 
 Jeene  ka ab jee nahin khwahishen hain mit chukin, 
 Qaza ko mera  dar na  miley to main kya karun. 
 
 Rah woh dikhao mujhko jis pe main gar chalun 
 Pahunch un main terey ghar  elahi jo bhi main karun. 
 
293. Ghazab kiya  aitbaar kiya  tujh pe  raat 
 Aftab na nikalta to hum  kya karte. 
 
 Lutf o taskin hai zarur teri baahon  mein, 
 Neend  teri na khulti to hum kya karte. 
 
 Inayat  hai teri ke tu aa jaati hai, 
 Teri zulmat na hoti to hum kya karte. 
 
 Zinda hai insaan to neend  badaulat, 
 Gar khwab na hote to hum  kya  karte. 
 
 Kyun din se  adavat  raat   yeh to  bata 
 Tum hotey na alag to hum kya karte. 
 
 Din raat ka maajra aamad o raft ka hai 'ashok'. 
 Yeh fitrat na hoti to hum kya  karte 
 
294. Jal raha hai jahan mera  fikr hai kisey, 
 Kehte hain muamala hai siyasi fikr hai kisey. 
 
 Hindu aur musalman   woh zamana hai kahan, 
 Mulk ke baasihnade hain sab fikr hai kisey. 
 
 Tamaashaye kashmir jaari hai fikr hai  kisey, 
 Na  woh vaadiyan na  aman  o chain  fikr hai kisey. 
 
 Bachpan mera guzra wahin gulon ka woh  maarg ' ashok ', 
 Kis ne  maarg banaya  marg fikr hai kisey. 
 
 Jannat ko yun ukhard kar jahannum bana diya, 
 Vadiyaan woh bahisht theen fikr hai kisey. 
 



 

 

295. Chirag e dil hai bujh chuka, 
 Na main ro saka na ranj hua, 
 Woh  na sun saka jo dard mera, 
 Jahan mera khamosh hua. 
 
 Sada main dun  to kis liye, 
 Khushi  ko meri   kya hua, 
 Sunega  kaun siskian  meri, 
 Mere jahan ko kya hua.  
 
 Raushan jahan ko kya karun 
 Andhera mujh pe haavi hai, 
 Kashti meri tanha hui, 
 Sahil ghairon ka jo hua. 
 
 Dua bhi mangun to kis liye , 
 Tere karam ko kya hua, 
 Hasti meri mit chuki, 
 Mere yaar tujhko kya hua. 



 

 

 
 Tujhe yaar kahun  ya na  kahun, 
 Mere yakin ko yeh kya hua, 
 Khuda mera to  tu hi hai, 
 Mere khuda tujhe kya hua.  
 
296.      Rone do yaaron  gham  halka   hoga 
 Daaman per  girey  ansoo shabham  samajh lena, 
 
 Bojh itna hai dil per, dil na samajh saka, 
 Yaqin dila  do usko nasamajh  use samajh lena  
 
 Kis kis  ki sunun yaaron ghamkhwar hain itne, 
 Mere dard ko apna hamdard samajh lena. 
 
 Aao  ro len mil kar ashk mil kar baha len, 
 Khabar  mil chuki hai khizan ko khizan hi samajh lena, 
 
 Baadal hain  aasmaan mein  ranjish hai wahan bhi, 
 Baarish pade zamin per ansoo samajh lena, 
 
 Sahara  miley na tumko tanha hi chalte rehna 
 Neend  aaye  jahan bhi tumko  aashian samajh lena 
 
 Chain paaye na ' ashok' to  khuda ko yaad kar lena 
 Jo bhi ho farman sukun  usi mein hoga. 
 

     297.  Mahjabeenon ko be naqab na karo yaaron, 
  Daagdar dil pe daag aur lag jaayenge, 
 
  Zakhm hain taaza inhen na chherdo yaaron 
  Ashk bhi khud  bakhud sookh jaayenge 
 
  So gayi  hai shama na jagaao yaaron 
  Jale huay dil aur kya jalaaye jaayenge 
 
  Duba  chukin  hain maujen sahil ko yaaron, 
  Kashti dhunde hai kinara musafir kahan jaayenge. 
 
  Gungunayen hain naghme  guzishta kal ke yaaron 
  Ja chukin hain bahaaren baghban kahan jaayenge 
 
  Kuchh badal sa  gaya  hun ajnabi  hun yaaron, 
  Aashnaayi na rahi khud se qadam kahan jaayenge. 
 
298.      Kis se kya darna yaaron dar to khud dar raha hai, 
 Gar chal rahe ho sach ki rah per dar ko bhala dar kyun na ho.  
 
 Chand sitare  baadal bijli aasman mein hote hain, 
 Raat ko to dhalna hai, shams falak mein kyun na ho 
 
 Zulmat  ki aag  mita do  tum andhera ho to is tarah, 
 Dilon  mein jalti ho shama, raushan jahan phir kyun na ho.  



 

 

 
 Khush numa jahan  mein yaaron musarraten hum chhord chale, 
 Gulshan mein jo  gul khiley, us gul ko fakhr kyun na ho.  
 
 Ai Raat  guzar to ja, din ke nazare bhi dekh lun, 
 Haq uska utna  hi hai jahan mein raunaq kyun na ho, 
 
 Kya  mera hai kya  tera, dil to apna hai nahin, 
 Dil se chaha jab kisi ko, dil phir uska  kyun na ho. 
 
 Tujhe dhunda tu na mila  sukun dil mein hai nahin, 
 Tu hi bata mere maula rukhsat yahan se kyun na ho.  
 
 Likho  padho dil se yaaron samjho bhi usi tarah, 
 Ghazal parast bano tum yaaron ghalib paida kyun na ho.  
 
299. Dekhen hain haseen chehre beshumar  , 
 Husn to hota hai husn e ikhlak yaaron, 
 
 Na ki ho mohabbat  to kar ke dekho  
 Qayamat se peshtar qayamat hai yaaron, 
 
 Jhelen hain dukh hazaar kuchh  apne  kuchh auron ke , 
 Kisi ke kaam to  aa sakey, sila yehi hai yaaron, 
 
 Waqt badalta hai kab kyun aur kaise , 
 Kis ne jaana, kis ne samjha,  kisey khabar hai yaaron, 
 
 Dana hain bahut  jahan mein yaro, 
 Kya vajah phir is nadaani ki yaaron, 
 
 Itna  nasamajh kyun hai insaan dosto 
 Yaqin khuda per kyun nahin yaaron, 
 
 Samjha  tha hum ne dard samajh jaaoge, 
 Dawa nahin dua chahiye thi yaaron, 
 
 Taajub ke kaha na kisi ne tumse raaz e zindagi  
 Ek din ek raat ek subah aur yaaron, 
 
 Dhal  chuki hai sham raat aane ko hai baqi, 
 Subah ka intezaar  hai sabko beqarar hai jahan yaaron, 
 
 Qarar aata jahan ko gar na hoti raat  na din , 
 Na  hota intezar kisi ka na umeeden hoti yaaron, 
 
 Panah mili to  kis jahan mein dosto, 
 Muhafiz honge khudparast socha na tha yaaron, 
 
 Itna qarib   bhi na aao sambhal jaao  dosto, 
 Ke chhorda  na jaaye tumko na zindagi ko yaaron. 
 



 

 

 
300.   Maange do char rang  yaaron, qismat ke khazane se, 
 Kam na  hota woh khazana,  kyun na  aisa hua yaaron. 
 
 Tammanaayen  mit chukin hain, hasraten ab hain  nahin hain baqi 
 Kyun  uthte hain valvale  sukun dil mein kyun nahin yaaron. 
 
 Bahut   ab ja chuka  hun  talaashe manzil mein, 
 Jaane kya naseeb  hain mere nishan e manzil kahan hai yaaron. 
 
 Samajh  na aayi  tamiz humko gulshan ke dasturon  ki 
 Rang hain  tujh mein , rang hain us mein, rang mujh  mein  kyun na yaaron.  
 
 Khizan  aati jaati hai  vaqfa  bahaar ka bhi  hota hai 
 Bahaar  ka daur ho mustaqil, mumkin  aisa kyon nahin yeh. 
 
 Abid  main yaqinan hun ibadat bhi mukammal yaaro, 
 Bhatak  rahi hai dua kyun maula, tum hi  rah dikhla do yaaro. 
 
 


